
Apocalipsis

Xamdyi'o scua la cha''in Jesucristo

1 Nde cha' nu ngulyo scua la Ndiose cha' 'in
Jesucristo, si'yana ca cuiya' ti' nchgaa nulca nguso
'In fii cha' nu cua' nchcui cha' tsato'o, 10' ngua'an
than fii angujle 'in fii nu ya ytsa' cha' re 'in yu
Xuhua nu Ica nguso 'in fii. 2 Cua' mdaa yu suun
tsafia'an nguiaa cha' 'in Ndiose, a cunta lo'o cha'
nu ycui' Jesucristo, nchgaa cha' nu cua' na'an tloo
yu. 3 Tsu'hue ca xu'hue nu chcui' quityi re 1o'o nu
quine 'in cha' nu mxiycui' Ndiose 'in yu, lo' tucua
can' tiian nchgaa cha' nu nguinu scua loo quityire,
si'yana cua' nchcui cuii' cha' tsato'o na.

Nchcui' cha'yu Xuhua 'in tsa cati ta jun ta'a na

4 Nan' yu Xuhua, ngua'an tfian quityi re 'in
um, cui' cati ta jun ta'a na ndi'in se'en lyi'ya loo
Asia. Ndiose, tsatlyu lo'o tsa cati espiritu nu ndi'in
se'en nducua fij, taa fii cha' tsu'hue nu chu'hui ni'
cusya 'In um, fii nu ndi'in ti' culoo, lo'o cua' iiii,
lo' ntsu'hui cha' quiaan fii, 1o’ cu'ni fii cha' tyi'in
tsu'hue um. > A cunta lo'o cha' cuiya' 'in Jesucristo,
ni nu nchcui' cha' nu i, fii nu culo nducua la
mdyiqui'o 1o a ntsu'hui 'a cha' caja, scati fii nu
ndlo tfian 'in nchgaa ree nundi'in loo chendyu re,

cui' fii nu m'ni 'tnan 'in na lo' msuhui fii 'in na
lo'o tne fii si'ya qui'ya 'in na, 6 fia'an ca si'yana ca

na sca quichen nu tucua tloo Ndiose, fii nu lca Sti
Jesucristo, lo'scati 'in fii cu'ni tnuna lo' culo fii tfian
tsala xaa, Amen. 7—Na'an jan fii, cui' fii ntsu'hui



APOCALIPSIS 1:8 ii APOCALIPSIS 1:14

cha' quiaan fii ni' ndlaa—. Nchgaa nten fia'an tloo
'In fii, a cunta lo'o nu yjo' chcuan cha sii' fii, —
Na'aan ta nten chendyu qui'ya tu'hua tiquee si'ya
Ni—. Cui' cuafia'an tsato'o na, Amen. 8 Nde cha'

nu nchcui' Ni X'nan na: Nan' Ican letra Alfa lo'o
Omega, nan' cua' ndi'in ti' culoo lo' a ntsu'hui cha'
tsatii cha' 'fian, Ni nu ndi'in ti' culoo, lo'o cua' iii,
fi nu ntsu'hui cha' quiaan, scati fii nu tlyu la cha'
cuiya' ntsu'hui 'in.

Xa na'an xfiii yu Xuhua 'in Jesucristo

9 Nan' yu Xuhua, ta'a ndiya qui'an ti' um, ta'a
ndijin na nu ti'i lo' tsatlyu ndlo fii tfian 'in na, cui’
Jesucristo ngui'ni fii cha' si'vana nda loo na lo'o
nchgaaloo cha', lo' si'ya cha' 'in Ndiose nu nda'an
ycuin', a cunta si'ya cha' 'in Jesucristo, ntsu'huin
se'en lca Patmos, se'en su sca yuu tlu'hue tyi'a
tujo'o. 10 Cui' tsaan 'in Ni X'nan na xa mtsa'an
yu'hui Espiritu 'fian,10' nde chon' ngune "fan juisca
nu ycui' tsafia'an cueen ne sca cuhuii, 1110' nchcui':
Nan' Ican letra Alfa lo'o Omega, nan' la fia'an cua’

ndi'in ti' culoo lo" a ntsu'hui cha' tsatii cha' fan.
Ca'an scua nchgaa cha' nu na'an, lo' ca'an tfian 'in

na 'in tsa cati ta jun ta'a na nu ndi'in se'en lyi'ya
loo Asia: Quichen Efeso, lo'o Esmirna, Pérgamo,
Tiatira, Sardis, Filadelfia, lo'o Laodicea. 12 Xacan'
mxina'an nde chon' cha' ti ca nu nchcui' lo'on,

lo' ncua chcan' fian ndon tsa cati se'en nducua
quii’ ndlqum nu nguiaa' lo'o chacui' oro, 13 lo'

tlu'hue la se'en nducua quii' can', na'an ndon —
Yu Qui'yu nu Mdo'o nde ni' Cuaan—, Ico' sca te'
tucuin nu ndiyaa la yni quiya’, 1o’ jyan tiquee can'
nchcan' na lo'o sca na oro, 14 fia'aan quichan' que
can' mten na fia'an nchcea ti' slya’, uta fia'an quio

quee, lo' quiloo can' chcan' na tsafia'an nchca ti'
quii' ndiquin. 15 Quiya' can' nduhui na tsafia'an
nchcea ti' chcuan nu nsu'’hua ne'loo quii', 1o’ cueen
nchcui' can' tsafia'an ne ljyaan tyi'a tlya. 16 Yaa'
tso' cueen 'In can' nducua tsa cati cuii, lo' tu'hua
can' ndyi'o sca spada nu chcuaa tso' cha, tloo can'

nduhui na tsafia'an nchca ti' cucha xa nu luhui
xaa. 17Una xa na'an 'in can' cui' xaa mdlyun tloo,

lo' mstin tsafia'an nchca ti' sca nu ngujui. Yaa'
tso' cueen 'in mdi'in tyaa 'fian, lo' juin: A cutsen,
nan' la fia'an cua' ndi'in ti' culoo lo' a ntsu'hui cha'
tsatii cha' fian. 18 Nan' lcan fii nu lo'o ca, siya'
ngujuin ti' culoo, una cua' fiii lo'on can tsala xaa,
Amen. Mchcuan cha' cuiya' 'in cha' ndyija lo'o
Hades se'en ntsu'hui cusya 'in ne' ngujui. 19 Ca'an
nchgaa cha' nu cua' na'an, cha' nu nchca cua' fiii
lo'o cha' nu ti' lyijyi ca. 20 Ndefia'an nguiaa cha'
'In tsa cati cuii nu na'an nducua yaan' tso' cueen,
lo'o cha' 'in tsa cati se'en nducua quii' ndiquin
nu nguiaa' lo'o chacui' oro: Tsa cati cuii can' Ica
angujle nuntsu'hui cunta 'in cunda scaatajunta'a
na, lo' tsa cati se'en nducua quii' ndiquin nu na'an
can', lca tsa cati ta jun ta'a na.

2

Cha' nu ycui'Jesus lo'o jun Efeso

I Nde cha' nu ca'an tfian 'in angujle nu ntsu'hui
cunta 'in jun ta'a na ndi'in Efeso: Ndefia'an nchecui’
i nu nducua tsa cati cuii yaa' tso' cueen 'in, fi
nu nda'an tlu'hue la se'en nducua quii' ndiquin
nu nguiaa' lo'o chacui' oro: 2 Nan' jlyo tin' fia'an
thian nguini um, tsala fia'an nsu’hua um juesa
lo' nda loo um lo'o cha' nu ndijin um, a cunta

si'yana a nducuan xu'hue um 'in nu nda'an lo'o
cha' nducun', nsiii um cunta 'in nu nchcui' si'yana
nda'an lo'o cha' cuiya' 'in Ndiose, siya' a tucui lca
can', lo' nguija lyoo um 'in si'yana Ica sca nu cuiili.
3Lyee 'a cua' mdijin um nu ti'i una mda loo um, lo'
si'ya cha' 'fian lyee msu'hua um juesa, 1o' a ngui'ni
na'an ti' um lo'o cha' can'. 4 Una ntsu'hui sca cha'
nu a ndyu'hui cuiya' tin' 'in um, si'yana a ntsu'hui
'a cha' tsu'hue 'in um fia'an ti' culoo. 5 Can' cha'
quia yu'hui ti' um fia'an yato'o ngula yaa' um cha'
can', 1o’ xiton um cu'ni um fia'an nu mdyisnan um
ti' culoo. Cha' si'i, cui' Xaa tsa'an se'en ndi'in um,
chcuan se'en nducua quii' can' 'in um, cha' na a
xitsa'an um cha' tiyaa 'in um. 6 Una ntsu'hui xca
cha'nuti' tsu'hue ntsu'hui tiqueen lo'o um, si'yana
nxcuan tloo um cha' nu ngui'ni nchgaa nu nguiaa
tso' 'in Nicolds, lo'on nan' nxcuan tloon cha' can'.
7 Nchgaa nu ne 'in cha' re, cu'ni cunta cha' nu
nchcui' Espiritulo'o nchgaa tajunta'a na. Nucu'ni
canan lo'o cha' re, can' nu taan cha' cuiya' cu mti
nu ndyi'yu loo yca nu ndaa chendyu, cui' yca nu
nducua tlu'hue la se'en ndi'in Ndiose.

Cha' nuycui'Jesus lo'o jun Esmirna

8 Nde cha' nu ca'an tfian 'in angujle nu ntsu'hui
cunta 'in jun ta'a na ndi'in Esmirna: Ndefa'an
nchcui' i nu cua' ndi'in ti' culoo, fii nu a ntsu'hui
cha'tsatii cha''in, fii nu ngujuilo' mdyiqui'o: ®Nan'
jlyo tin' fia'an tfian ngui'ni um, tsala fia'an ndijin um
nu ti'i, lo' ti'i fia'an chendyu 'in um (siya' cuilyiya'
um tso' 'in Ndiose). Tsala fia'an ndaja ne' 'in um,
cui' nu nchcui' si'yana lca ne' judio, 1o’ si'i na,
cui' ca nu sca cha' ti 'in ne' lo'o Laxa'an. 10 Una
a xicutsen ti' um lo'o nchgaa cha' nu ljyaan 'in

um. Na'an jan fii, laxa'an cu'ni cha' sca tucua um
tsaa um na'an chcuan, fia'an na cha' taloo um lo'o
cha' can/, 10’ tyijyin um nu ti'i tsa tii tsaan. Chcui
ncha'an um 'fan tsaya' tyi'o um loo chendyure, 1o’
nan' taan cha' tsu'hue 'in um, cui' chendyu nu a
tsatii 'a. 11 Nchgaa nu ne 'in cha' re, cu'ni cunta
cha' nu nchcui' Espiritu lo'o nchgaa ta jun ta'a na.
Nu cu'ni canan lo'o cha' re, a qui'ni ca'an 'in can'
lo'o nu cua’' nchca tucua cha' ndyija.

Cha’' nu ycui' Jesus lo'o jun Pérgamo

12Nde cha' nu ca'an tfian 'in angujle nu ntsu'hui
cunta 'in jun ta'a na ndi'in Pérgamo: Ndefia'an
nchceui' fii nu nda'an lo'o sca spada nu chcuaa tso'
cha: 13 Nan' jlyo tin' fia'an tflan ngui'ni um, lo'
jlyo tin' la ndi'in um, cui' quichen se'en nducua
Laxa'an, una siya' cuafia'an nducui ncha'an um
'"fian, a nxcuan tloo um cha' nu ndiya qui'an ti' um,
fi a m'ni na'an ti' um xa yjui ne' 'in yu Antipas
nu tsu'hue mdaa suun cha' 'fian, cui' quichen se'en

ndi'in Laxa'an can'. 14 Una ntsu'hui sca tucua cha'
nu a ndiya tin' fia'an ngui'ni um, si yana lja um

ntsu'hui nu nguia ncha'an cha' tiyaa 'in Balaam,
yu nu ngulo'o 'in Balac si'yana xityu 'in ne' Israel
loo qui'ya, 10’ cu ne' na nu cua' yu'hui loo jo'o,
lo' sten yu'hui ne' lo'o fia'an tucui ti. 15 A cunta
si'yana lja um ntsu'hui nu nguia ncha'an cha' nu
ndlo'o Nicolds, cui' cha' nu nxcuan tloon. 16 Can'
cha' xilo'o chon' um cha're, cha' si'i cui' xaa tsa'an
se'en ndi'in um, lo' cu'ni canan 'in can' lo'o spada
nundyi'o tuhuan. 17Nchgaanune 'in cha're, cu'ni
cunta cha' nu nchcui' Espiritu lo'o nchgaa ta jun
ta'ana. Nucu'ni cananlo'o cha're, taan cha' cuiya'
'in cu jaslya nu ntsu'hui cutsi' 'in Ndiose, lo' taan

sca quee lyo' ti nu mten 'in se'en nga'an sca nii nu
cuitinuatucuindyu'huilyoo,lo'scatinu 'in'in na
chu'hui lyoo nii can'.

Cha'nu ycui'Jesus lo'o jun Tiatira

18 Nde cha' nu ca'an tfian 'in angujle nu ntsu'hui
cunta 'in jun ta'a na ndi'in Tiatira: Ndefia'an
nchcui' Sfie' Ndiose, fii nu chcan' quiloo fia'an
nchcea ti' quii' ndiquin, lo' quiya' fii nduhui na
tsafia'an nchca ti' chcuan nu ntsu'hui loo quii':
19Nan'jlyo tin' tsafia'an tfian nguini um, lo' jlyo tin'
tsala fia'an ntsu'hui cha' tsu'hue 'in um, tsala fa'an
ndiya qui'an ti'um, a cuntandalooum]lo'o nchgaa
cha, 1o’ tfian nu ngui'ni um cua' fiii tsu'hue la na
que fia'an ti' culoo. 20 Una ntsu'hui sca tucua cha'
nu a ndiya tin' fia'an nu ngui'ni um, si'yana ndaa
um ya' 'in ne' cuna'an naan Jezabel, nu nchcuil'
si'vana Ndiose nxiycui' 'in, ndlo'o ne' 'in nguso
'Man, lo" fiilyi'o ne' 'in si'yana sten yu'hui lo'o fia'an
tucuiti,lo' cu can'nanucua'yuhuiloojo'o. 21 Cua'
sni ntan cha' fii xaa xilo'o chon' ne' qui'ya 'in ne’,
una a xlyaa ne' cula' ti' ne' 1o'o cha' nu nguiten
yu'hui ne' 10'o fia'an tucui ti. 22 Na'an jan fii, nan'
cu'nin cha' xfii quicha ne' lyee ya', lo' xitijin nu
ti'i 'in nchgaa nu nguiten yu'hui lo'o ne’, cha' na
a xilo'o chon' can' cha' ngunan' 'in. 23 A cunta
cu'nin cha' caja nchgaa sfie' ne', 1o' cuafia'an ca
cuiya' ti' nchgaa ta jun nu ndiya qui'an ti' fian,
si'vana ndyu'huilyoon fia'an lca cusya 'in nten lo'o
cha'tiyaa 'in ne', 1o’ cunda scaa ne' su’huan lyiyan'
'in ne' cua' fa'aan tfian ngui'ni ne'. 24 Una 'un lo'o
nchgaa la fia'an jun nu ndi'in Tiatira, nu a nguia
ncha'an cha' nu ndlo'o ne', 'un nu a nchca chu'hui

lyoo cha' nu ntsu'hui cutsi' 'in Laxa'an, cunen lo'o
um: A su'huan xca yu'hua chon' um. 25Una tsa
ncha'an um cha' nu ndiya qui'an ti' um tsaya' nu
quiaan xiya'. 26 Nu cu'ni canan lo' xu'hua se'en
cha' nu nchca tin' hasta tyi'o loo chendyu re, —
nan' taan cha' cuiya' culo can' tfian 'in nchgaa nten
chendyu, 27 tla culo can' tfian lo' sta can' 'in ne'
tsafia'an nguita sca quiton' 10'o juesa—, cuafia'an
cha' cuiya' nu mdaa Stin 'fian, 28 A cunta taan cuii
nu nchcua xa tlya 'in can'. 29 Nchgaa nu ne 'in cha'
re, cu'ni cunta cha' nu nchcui' Espiritu lo'o nchgaa
tajun ta'ana.

3
Cha' nu ycui'Jesus lo'o jun Sardis

1Nde cha' nu ca'an tfian 'in angujle nu ntsu'hui
cunta 'In jun ta'a na ndi'in Sardis: Ndefia'an
nchcui' il nunda'anlo’o tsa cati espiritu 'in Ndiose,
lo'o tsa cati cuii: Nan'jlyo tin' fia'an tflan nguini
um, lo' siya' ne cha' si'yana lyee ndiya qui'an ti'
um 'fian, unajlyo tin' si'yana a nsu'’hualoo um cha'
can'. 2 Tyi'in tiyaa um lo' xiya' tyi'in tya tla um
cha' nu cua' mxnu ca'an chon' um, si'yana a nchca
fia'an cha' ta ngui'ni um cha' nu nchca ti' Ndiose.
3 Quia yu'hui ti' um cha' nu cua' ngune 'in um lo'
ncuan xu'hue um, lo' xu'hua se'en um cha' can'.
Xitsa'an um cha' tiyaa 'in um, cha'si'i, ljyaan se'en
ndi'in um tsafia'an nchca ti' sca yu cunan, fii a ca
jlyo ti' um fii braa qui'yan tsati ntyin chon' um.
4Unantsu'hui tucua snan jun nundi'in Sardisnu a
nchca cu'nicoo’ chendyu 'in, can' nuntsu'hui suun

'In co' te' mten lo'on. 3> Nu cu'ni canan lo'o cha' re
ntsu'hui cha' co' te' mten, 1o' a Xxcan nii nu nga'an

loo quityi 'in Ndiose, se'en nducua nii nchgaa nu
cua' jui chendyu 'in, cui' ca nu tijin cunta 'in can'
la tloo Stin lo'o tloo angujle 'in fii. 6 Nchgaa nu ne
'in cha' re, cu'ni cunta cha' nu nchcui' Espiritu lo'o
nchgaa ta jun ta'a na.

Cha' nu ycui' Jesus lo'o jun Filadelfia

7Nde cha' nu ca'an tfian 'in angujle nu ntsu'hui
cunta 'in jun ta'a na ndi'in Filadelfia: Ndefia'an
nchcui' fii nu Luhui ca, fii nu Ni ndi'in cha' 'in, —
i nu nda'an lo'o yaa' na'an 'in Ree Davi, fii nu
nsla tuna'an lo' a tucui nu tca tucun 'in na, a cunta
nducun fi 'In na, lo' a tucui nu tca sla 'in na—

8 Nan' jlyo tin' fia'an tfian ngui'ni um, fia'an jan
ni, tloo um cua' mslan sca tuna'an nu a tucui tca
tucun, siya' chin' cha' 'in um, una ti' nxu'hua se'en
um cha' nu nchcuin’, 1o’ a nxcuan tloo um 'fian
tloo nten. 9 Na'an jan fii, nchgaa nu sca cha' ti 'in
lo'o Laxa'an, nu nchcui' si'yana Ica ne' judio, una
a nguiaa ne' 1o'o tso' cha' can’, cui' ca nu nchcui’
ne' cha' cuifii, nan' cu'nin cha' si'yana caan ne'lo’
tyi'ya xtyin' ne' tloo um, lo' ca cuiya' ti' ne' si'yana
lca um nu lyee ndyu'hui cuiya' tin' 'in. 10 Loo nu
mxu'hua se'en um cha' nu ycuin' tsafia'an ntsu'hui
cha' ta loo na, lo'on nan' ntsu'hui cha' sfiin cunta
'In um xXa caan nu ti'i 'in nten sca chcui chendyu,
fa'an na cha' ta loo ne' lo'o cha' can'. 11 Na'an
jan fii, cua' nchceui cuii' cha' ljyaan can' cha' tla
tyon um lo'o cha' nu ndiya qui'an ti' um, si'yana
a tucui nu chcuan cha' tsu'hue nu qui'ni ca'an 'in
um. 12Nu cu'ni canan lo'o cha' re, nan' cu'nin cha'
si'yana ca can' tsafia'an nchca ti' sca biye nu ndon
ni' lyaa 'in Ndiose 'fan, lo' tsala xaa ntsu'hui cha'

tyon can', 1o’ sii' can' cha'an nii Ndiose 'fan lo'o
nii quichen 'in Ndiose 'fian, cui' quichen Jerusalén
nu cui ti nu ndyi'o se'en nducua Ndiose 'fian la ni'
cuaan, a cunta lo'o niin nu cui ti 'fan cha'an sii'
can'. 13 Nchgaa nu ne 'in cha' re, cu'ni cunta cha'
nu nchceui' Espiritu lo'o nchgaa ta jun ta'a na.

Cha' nu ycui'Jests lo'o jun Laodicea

14Nde cha' nu ca'an tfian 'in angujle nu ntsu'hui
cunta 'in jun ta'a na ndi'in Laodicea: Ndefia'an
nchcui' fi nu lca Amen, fii nu tsu’hue nda suun
lo'o cha' nu i, cui' fii nu mdi'in tyaa suun nchgaa
loo na nu mtfian Ndiose: 15 Nan' jlyo tin' fia'an
tfian ngui'ni um, fii a tu’hua um lo' fii a tique' um,
tsu'hue ca cha' cua na su'hualooum siya'scaticha’
re. 16 Una si'yana lca um sca nu tsun ti, lo' si'i nu
tu'hua um uta tique' um, can' cha' culyoon 'in um
tu'huan. 17 Si'yana 'un nchcui' um: Huare'Ica hua
sca nu cuilyiya', lo' qui'an na ndi'in 'in hua, fii sca
na a ndiya lyijyi 'in hua. Una 'tnan ca um, ¢ta a
jlyo ti' um si'yana lca um sca nu ngunan' tso' 'in
Ndiose, sca nu ti'l fia'an chendyu 'in, nu cuityin/,
sca nu cunan' ti? 18 Can' cha' taan sca cha' tiyaa
'in um si'yana Xi'i um na oro ndi'in 'fian, nu cua’'
ngiilo'o quii', 1o’ ca cuilyiya' um, a cunta xi'i um te'
mten nu co'um, ataaum cha'jyi'o'inum/lo’'ofia'an
nda'an cunan' ti um, lo' su’hua um rmiyu quiloo
um si'yana tyu'hui xaa 'in um. 19 Nan' tla cha'
nchcuin' lo'o nchgaa nu n'ni 'tnan 'in, 10’ njyi'in
'In Xa nu si'l fla'an n'ni, can' cha' taa um juesa 1o’
xitsa'an um cha' tiyaa 'in um. 20 Na'an jan fii, nan'
ndon tuna'an lo' nchcuin' 1o'o um, cha' nde'en nu
cu'ni cunta cha' nu nchcuin', 1o’ sla cusya 'in, nan’

sten lo' tsatlyu cu siin lo'o can'. 21 Nu cu'ni canan
lo'o cha're, can' nu taan cha' cuiya' chcua sca se'en
ti lo'on se'en ndlon tfan, tsafia'an nu cua' m'nin
canan lo' yten tucuan sca se'en ti lo'o Stin se'en
ndlo fii tfian. 22Nchgaanune 'in cha're, cu'ni cunta
cha' nu nchcui' Espiritu lo'o nchgaa ta jun ta'a na.

4

Xa cu'ni tnu jun 'in Ndiose la ni’ cuaan

1 Xacan' mxina'an, lo' na'an nducua la sca
tuna'an la ni' cuaan, lo' culoo cha' nu ycui' can'
ngune tsafia'an ne sca cuhuii, 1o’ juin fan: Ycuen
nde re,1o' nan' culo'on 'in nchgaa cha' nu ntsu'hui
cha' tsato'o chcui nu nguiaa nde loo re. 2 Cui'
xaa ti can' mtsa'an yu'hui Espiritu 'fian, 10" ncua
chcan' fian ndon sca yca xlya se'en nchca cuiya'
cha'la ni' cuaan, loo yca xlya can' nducua sca nu

nducua, 3 Tloo nu nducua can' chcan' na tsafia'an
nchca ti' sca quee nu naan jaspe lo'o cornalina,

tyi'iin se'en nducua can' ndon sca cunan taa nu
chcan' tsafia'an nchca ti' sca quee nu naan esmer-
alda. 4 Tyi'lin se'en nchca cuiya' cha' can' ndon
tsa cla nducua jacua yca xlya, loo can' nducua tsa
cla nducua jacua qui'yu cula nu Ico' te' mten, 1o’
nducua corona oro quee. > Se'en nchca cuiya' cha'
can' mdyisnan ndyuhui lo' ngune tyi'yu, a cunta
ngune scasca la cueen, lo' nde loo la can' nducua
tsa cati quii' ndiquin, nu Ica tsa cati espiritu 'in
Ndiose. 6 Cui' can' su sca se'en xeen, lo' nduhui na
tsafia'an nchca ti' tyi'a tujo'o nu chacui' cunan, cui'
ti tyi'iin sii' se'en nchca cuiya' cha' can' ndon jacua
nu lo'o ca, lo' scafia'an ti nducua quiloo nde loo
lo'o nde chon'. 7Nu culoo can' fia'an tsafia'an nchca

ti' cuichi, nu cua' nchca tucua can' na'an tsafia'an
nchca ti' bta, nu cua' nchca snan can' fia'an tloo
tsafia'an nchca ti' tloo yu qui'yu, lo' nu cua' nchca
jacua can'fia'an tsafia'an nchca ti' cui'ya nu nducui.
8 Ta'a jacua nu lo'o can' nducua tsa scua jlyu'hue
cunda scaa, 1o’ scafia'an ti nducua quiloo jlyu'hue
can’' nde chon' lo'o nde ni', tla 1o’ cucha a ndla’ ti'
can' nchcui: —Ni nu Luhui la, fii nu Luhui la, fii
nu Luhui la, scati Ndiose X'nan na nu tlyu la cha'
cuiya' ntsu'hui 'in—, fii nu cua’' ndi'in ti' culoo, lo'o
cua' fiii, lo' ndi'in fii tsala xaa. 9 Lo' jacua nu lo'o
can', cunda scaa ya' Xxa n'ni tnu 'in fii nu nducua
can', cui' xa nguila lo'o 'in fii lo' ndyaa xu'hue 'in
fii nu lo'o ca tsala xaa, 101o'o ta'a cla nducua jacua
qui'yu cula can' ndyi'ya xtyin' tloo fii nu nducua
can', lo' ngui'ni tnu 'in fii nu lo'o ca tsala xaa, 10’
ndyi'in tyaa can' corona oro 'in se'en nducua i, 1o’
nchcui'; 11'Un Ni X'nan hua, 'un ntsu'hui suun 'in
um cu'ni tnu hua 'in um, lo' cula lo'o hua 'in um,
ntsu'hui suun 'in um chcuan um nchgaa loo cha'
cuiya, si'vana cui' um mtfian um nchgaa loo na,
lo' si'ya cha' tsu'hue mdo'o tiquee um ndi'in na lo’
nguiaa' na.

S

Slya’''in Ndiose ntsu'hui cha' sla quityi
1Ninunducua can' na'an nducua sca quityi yaa'
i tso' cueen 'in fii, chcuaa tso' quityi can' ngua'an
scua na, lo' tsa cati se'en nchcun tsa na. 2 Na'an
sca angujle nu tlala ti', 10’ nchcui' cueen: ;Ti canu
ntsu'hui cha' cuiya' 'in sla quityi re nchgaa se'en
nchcun tsa na? 3 Ni sca tucui lo' a jui cha' cuiya'

'in sla 'In na, fii la ni' cuaan lo' fii loo chendyu re,
uta nde 'ya la 'in chendyu re, fii nu cu'ni quii ti'
'in nalo' a jui. 4Nan'lyee 'a ynan si'yana a tucui
nu jui cha' cuiya' 'in sla quityi can' 1o’ chcui' 'in
na, uta cu'ni quii 'in na. 5 Una sca qui'yu cula
can' juin 'fian: A cunan 'a. Na'an jan fii, nu lca
Cuichi ta nten 'in Juda, nu mdo'o loo ta nten 'in
Davi, can' nu cua' m'ni canan lo' jui cha' cuiya'
'in sla quityi cua, ta'a cati se'en nchcun tsa na.
6 Mxina'an, lo' tlu'hue la se'en nchca cuiya' cha'
can', cui' tlu'hue la se'en ndon jacua nu lo'o ca
can'. Tlu'hue la se'en nducua qui'yu cula can',
ncua chcan' 'fian ndon tsafia'an nchea ti' sca Slya'
nu cua' ngujui yuhua', 1o' nducua cati yca que, lo'
ndi'in cati quiloo nu lca cati espiritu 'in Ndiose nu
cua' ngua'an tfian fii sca chcui chendyu. 7 Can'
nu msii quityi nu nducua yaa' fii, tso' cueen 'in
fii nu nducua can'. 8 Xa nu cua' msfii quityi can’,
ta'a jacua nu lo'o ca can', tsatlyu lo'o cla nducua
jacua qui'yu cula can', cui' xaa mdyi'ya xtyin' tloo
fi nu lca Slya' can'. Nchgaa can' nducua cuhuii
nu naan arpa yaa', lo'o copa oro se'en ntsu'hui na
nu ndiquin tloo Ndiose, 1o’ cha' can' Ica na cha'
nu nchcui' lyi'o jun 'in Ndiose, nchgaa nu mdo'o
hui 'in fii. 9 Nchgaa can' nguila tu'hua sca jyiin
nu cui ti, lo' ncheui': 'Un ntsu'hui suun 'in um xfii
um quityi cua lo' sla um 'in na, si'yanalo'o tne um
msi'li um 'in hua xa yjui ne' 'in um, se'en nu ca na
sfie' Ndiose nu mdo'o loo nchgaa ta nten, 1o'o nu
nchceui' xca loo cha', cui' nu mdo'o quichen suhue
tilo'o quichen tnu. 10 M'ni um cha' si'yana ca na
sca quichen nu tucua tloo Ndiose 'in, lo' tsatlyu

culo na tfianlo'o fii tsala xaa. 11 Xa mxina'an ngune
"Man ycui' qui'an angujle nu ndi'in tyi'iin sii' fii nu
nducua can', se'en ndi'in jacua nu lo'o ca can', cui'
se'en nducua cla nducua jacua qui'yu cula can',
lo' millon angujle Ica can’, 12 10" nchcui' cueen:
Cui' Slya' nu yjui ne' 'in ntsu'hui suun 'in chcuan
nchgaa loo cha' cuiya', scati fii Ica fii nu cuilyiya'
la, tiyaa la fii, 1o’ tla la cha' 'in fii, scati fii cuaan
la nscua cha' 'in fii, ntsu'hui suun 'in fii caja nu
cu'ni tnu 'in fii lo' cula lo'o 'in fii. 13 A cunta ngune
"Man ycui' nchgaa nu ndi'in la ni' cuaan, lo'o loo
chendyure,lo'o nde 'yala'in chendyure,lo'o tyi'a
tujo'o, tsatlyu lo'o nchgaa na nu mtfian Ndiose, 1o’

nchcui' can': Scati i nu nducua can' lo'o fii nu lca
Slya', ntsu'hui suun 'in fii ca]a nu cula lo'o 'in i,

scuen cuaan 'in fii, cu'ni tnu 'in 1ii, 10’ scatifii tlyu la
cha' cuiya' ntsu'hui 'in fii tsala xaa. 14 Lo' jacua nu
lo'o ca can' nchcui: Amen. Ta'a cla nducua jacua
qui'yu cula can' mdyi'ya xtyin' tsaya' ngu'ya ti'in
tloo la lyuu, lo' m'ni tnu 'in fii nu lo'o ca tsala xaa.

6

Cha''in quityi nu nchcun tsa

I Na'an xa msla fii nu lca Slya' culoo se'en nch-
cun tu'hua quityi can’, lo' jacua nu lo'o ca can',
cui' sca can' ngune 'fan ycui' cueen tsafia'an ne
tyi'yu, lo' juin: Cuan lya nde re lo' fia'an. 2Xacan'
mxina'an lo' na'an sca cuiyu mten, lo' nu nducua
chon' 'in lyi'ya sca quilyaa, a cunta jui nu mdaa
sca corona nducua que can', mdo'o nguiaa lo'o
cha' tnu tiquee 'in si'yana cu'ni canan. 3 Xa msla
fii nu cua' nchca tucua se'en nchcun can', ngune
"ian ycui' nu cua' nchca tucua nu lo'o ca can', 1o’

juin: Cuan lya nde re lo' fia'an. 4 Mdo'o xca cuiyu
nga'a, o' nu nducua chon' 'in jui nu mdaa cha'
cuiya' 'in si'yana xisuun 'in nten chendyu se'en
nu cujui ta'a ne', 1o’ jui nu mdaa sca spada tlyu
nducua yaa' can'. > Xa msla fii nu cua’' nchca snan
se'en nchcun can', ngune fan ycui' nu cua' nchca
snan nu lo'o ca can/, 1o’ juin: Cuan lya nde re 1o’
fa'an. Mxina'an, lo' na'an sca cuiyu mta, 1o' nu
nducua chon' 'in lyi'ya sca cuiya' sca'. 6 Tlu'hue
la se'en ndi'in jacua nu lo'o ca can', ngune "fan jui
nu ycui': Sca kilo trigo ntsu'hui lyoo na tsafia'an
siya' nguso sca tsaan. Cui' tsacua ntsu'hui lyoo
snan kilo cebada. Una a nchca cha' cu'ni lyi'un
ceite lo'o vino. 7 Xa msla fii nu cua' nchca jacua
se'en nchcun can', ngune fan ycui' nu cua' nchca
jacua nu lo'o ca can', 1o’ juin: Cuan lya nde re,
lo' fia'an. 8 Mxina'an, lo' na'an sca cuiyu cutsi, nu
nducua chon' 'in lyi'ya nii Cha' Ndyija, lo' nducui
ncha'an se'en Ica Hades 'in can'. Jui nu mdaa cha'
cuiya''in si'yana cujui nten scanscan chendyulo'o
spada, ta caja bju'fian ne', uta lo'o quicha, ta cujui
'nila 'in ne'. 9Xa msla fii nu cua' nchca ca'yu se'en
nchcun can', 1o' se'en n'ni tnu ne' 'in Ndiose, can'
na'an cusya 'in nchgaa nu cua' ngujui si'ya cha'
'in Ndiose nu mda'an ycui' lo'o nten. 10 Nchcui'
cueen can': Ni X'nan hua, 'un fii nu Luhui la, lo'
fi ndi'in cha' 'in, ¢la fii Xaa cu'ni cuiya' um cha'’
'In nten chendyu, 1o’ xu'hua lyiya' um 'in ne' loo
nu mslo ne' tne hua? 11 Jui nu mdaa te' mten nu
yco' can', 1o’ jui nu ycui' lo'o si'yana quita tsalja
nu ta'a nchgaa la fia'an jun nu ntsu'hui cha' cujui
ne' 'in, ta'a ya qui'an ti' jun lo' m'ni jun tfian 'in
Ndiose. 12 Mxina'an xa msla fii nu cua' nchca scua

se'en nchcun can', lo' mdyisnan ngufian lyee ya',
lo' cucha nguinu tla loo na tsafia'an nchca ti' sca
te' mta, lo' coo’ nguinu nga'a na tsafia'an nchca ti'
tne. 13 Cuii nu nducua ni' cuaan nguilo na tsafia'an
nchea ti' nguilo mti higo xa nchca cui'in lo'o juesa.
14Ni' cuaan mxcun' na tsafia'an nchca ti' sca quityi,
lo' a la 'a ncua chcan' na, a cunta mcha'an tucua
qui'ya, cui' cuafia'an mcha'an ti'in yuu ngutyi nu
ndi'in tlu'hue la loo tyi'a. 15 Nchgaa yu nu Ilca
ree ndi'in loo chendyu re, lo'o nu lyi'ya tfian, nu
cuilyiya’, nchgaa que 'in sindatu, 1o'o nu tnu cha’
cuiya' ntsu'hui yaa’, a cunta lo'o nguso nu cua’
msi'i ne' 'in lo'o nu ngui'ni tiian cha' 'in ti, yu'hui
cutsi' can' tuquee uta lja quee tnu nu nducua sii'
qui'ya. 16 Ndefia'an nchcui' can' lo'o qui'ya lo'o
quee tnu: —Cho'o ti'in um chon' hua—, si'yana a
Ha'an tloo hua 'in fii nu nducua loo yca xlya cua, fii
a qui'ni ca'an 'in hua lo'o cha' nsin' ti' nu ntsu'hui
tiquee fii nu lca Slya' cua. 17 Si'yana cua' mdiyaa
tsaan nu culyoo fii cha' nsin' ti' nu ntsu'hui tiquee
i, ¢lo' tinu ti' tca tyon loo cha' re?

7

Cha’'in 144,000 nu cha'an cuiya' 'in

1Chon'nde'en can' na'an ndon tsa jacua angujle,
cunda scaa can' ndon scaa nscan chendyu, lo' a
ndaaya'cacui'inloo chendyure, fiiloo tyi'a tujo'o,
uta se'en nducua yca tnu. 2 A cunta na'an xca
angujle nu nguia nchcuen luhua' se'en nchcua
cucha, lo'lyi'ya can' cuiya' 'in Ndiose, fiinulo'o ca,
lo'ycui' cueenlo'o jacua angujle nu ndon can', cui'
nu cua' jui cha' cuiya' 'in cu'ni ti'i loo chendyu lo'o

tyi'atujo'o, 3lo'nchcui': A cu'niumti'iloo chendyu
uta loo tyi'a tujo'o lo' fii 1o'o yca, lja nu ti' lyijyi
ca'an tyaa na cuiya' tuchcan nchgaa nu lca nguso
'In Stina Ndiose. 4 Ngune 'fian ycui' tsala nu cua'
nga'an cuiya' 'in: Cui' sca ciento ntsu'hui tucua yla
ntsu'hui jacua mii nten loo nchgaa ta nten 'in ne'
Israel. 5 Loo ta nten 'in Judd mdo'o tsa tichcua mii
nu cua' nga'an cuiya' 'in. Loo ta nten 'in Rubén
mdo'o cha tichcua mii nu cua’ nga'an cuiya' 'in

Loo ta nten' 1n Gad mdo'o cha t1chcua mii nu cua
nga'an cuiya' 'in. 6 Loo ta nten 'in Aser mdo'o cha

tichcua mii nu cua' nga'an cuiya' 'in. Loo ta nten
'in Neftali mdo'o cha tichcua mii nu cua' nga'an
cuiya' 'in. Loo ta nten 'in Manasés mdo'o cha
tichcua mii nu cua' nga'an cuiya' 'in. 7 Loo ta nten
'in Simeon mdo'o cha tichcua mii nu cua' nga'an
cuiya' 'in. Loo ta nten 'in Levi mdo'o cha tichcua
mii nu cua' nga'an cuiya' 'in. Loo ta nten 'in Isacar
mdo'o cha tichcua mii nu cua' nga'an cuiya' 'in

8Loo tanten 'in Zabulén mdo'o cha tichcua mii nu
cua'nga'an cuiya''in. Loo tanten'in See mdo'o cha

tichcua mii nu cua' nga'an cuiya' 'in. Loo ta nten
'In Benjamin mdo'o cha tichcua mii nu cua' nga'an
cuiya' 'in.

Cha''in qui'an jun nu lco' te' mten

9 Chon' nde'en can' na'an, ndyijyin ya' qui'an
nten ndi'in nu a tucui 'a ti' tca cua 'in, nu mdo'o
nchgaa quichen tnu lo'o quichen suhue ti, nu
mdo'o loo nchgaa ta nten, nu nchcui' xca loo cha’,
nguio' ti'in jun nde loo se'en nchca cuiya' cha' can'
lo'o tloo fii nu lca Slya’, 10" 1co' jun te' mten lo' yaa'
jun nducua Ica' quifian, 10 lo' nchcui' cueen jun:

Ni nu nducua se'en nchca cuiya' cha', scati Ndiose
'In na lo'o fii nu Ica Slya' ntsu'hui cha' cuiya' 'in
culo laa fii 'in nten chendyu. 11 Nchgaa angujle
'in Ndiose nguio' ti'in tyi'iin se'en can', cui' se'en
nducua qui'yu cula lo'o jacua nu lo'o ca can', 1o’
mdyi'ya xtyin' angujle can' tsaya' ngu'ya ti'in tloo
la lyuu, cui' se'en nchca cuiya' cha' can’, 1o’ m'ni
tnu 'in Ndiose, 1210' nchcui': Amen. Ntsu'hui suun
'in Stina Ndiose caja nu cu'ni tnu 'in fii lo' cula lo'o
'In fii, scati fii tiyaa la fii, 1o’ ntsu'hui suun 'in fii
caja nu tyaa xu'hue 'in fii, scuen cuaan 'in fii, scati
fii tla la cha' 'in fij, 1o’ tlyu la cha' cuiya' ntsu'hui
'in fii tsala xaa. 13 Xacan' mdo'o ycui' sca qui'yu
cula can/, 10' juin 'fian: Nchgaa nu lco' te' mten re,
¢tucui 1ca 1o' la mdo'o re? 14 Mxcuen 'in can': Ni
X'man hua, 'un jlyo ti' um. Lo' juin lo'on: Nde nu
mdo'o lja se'en nchca cha' tnu, cua' nguiten ste'
re 1o’ nguinu mten na 'in si'ya tne fii nu lca Slya'.
15Can’'cha' nguio' ti'in jun se'en nducua Ndiose, 10’
nducua tloo fii 'in jun tla lo' cucha ni' lyaa 'in i,
lo' fii nu nducua se'en nchca cuiya' cha' can/, tyi'in
tyaa te' na'an 'in se'en ndi'in jun. 16—Ni a ntsu'hui
'a cha' ti' quite' ti' can', fii a quityi 'a ti', 10" a quii 'a
ti' can' tique' si'yana a qui'ni 'a tique' cuaan 'in—,
17si'yana fiinulca Slya' nundon tlu'huelalja se'en
nchcea cuiya' cha' can', —chu'hui fii cunta 'in 1o’ tsa
lo'o fii 'in se'en nducua tyi'a nu ndaa chendyu, lo’
Ndiose xityi fii tyi'a quiloo can'—.

8

Xa nguila xca ti se'en nchcun quityi

1Xa msla fii nu Ica Slya' nu cua’' nchca cati se'en
nchecun quityi can', nguinu tiin ni' cuaan tsani' tsa
tlu'hue braa. 2Xacan' na'an cui' cati angujle nu
ndon tloo Ndiose, 10' jui nu mdaa tsa cati cuhuii
'in. 3Na'an mdiyaan xca angujle nu yten se'en n'ni
tnujun 'in Ndiose, 10’ yaa' can' nducua sca qui'nan
nu chacui' oro se'en ndyu'hui na nu ndiquin tloo
Ndiose. Lo'juinu mdaa qui'an na nu squin ni' can'
si'yana tya cula na lo'o cha' nu nchcui'lyi'o jun 'in
Ndiose, nchgaa nu cua' mdo'o hui 'in fii, 1o’ squin
na loo se'en nguiaa' 1o'o chacui' oro se'en n'ni tnu
jun 'in Ndiose, nde loo se'en nchca cuiya' cha' can'.
4Se'en nducua na can' yaa' angujle, mdo'o sfii nu
mdiyaa tloo Ndiose tsatlyu lo'o cha' nu nchcui'
lyi'o jun 'in fii, nchgaa nu cua' mdo'o hui 'in fi.
5 Angujle m'ni cha'an na nu nducua yaa' lo'o quii'
nundiquinse’'enn'nitnujun'in Ndiose, lo' mslo 'in
na loo chendyu re, mdyisnan ytsu tyi'yu lo' ngune
scasca la cueen, a cunta ndyuhui lo’ lyee ngufian.

Cha' 'in tsa cati cuhuii 'in Ndiose

6 Cati angujle nu nducua cuhuii yaa' can', cua'
ndon tiyaa xicune 'in na. 7 Culoo angujle can'
mxicune cuhuii 'in,lo' mdyisnan ngu'ya quio quee
lo'o quii' nu mxitiyaa' lo'o tne, nguilo tu'hui na
loo chendyu, lo' ti' chin' ti a mdiyaa tlu'hue yca
nducua loo chendyu re mquin na, a cunta fia'aan
quixin' nga'a mquin na. & Nu cua' nchca tucua
angujle can' mxicune cuhuii 'in, cui' xaa ya yu'hui
sca na nu ndiquin tsafia'an nchca ti' sca qui'ya loo
tyi'atujo'o,lo'ti' chin' ti a mdiyaa tlu'hue tyi'a can'
mchca tne na. 9 Lo' 'ni nu ntsu'hui can' ti' chin' ti
a mdiyaa tlu'hue 'in ngujui 'in, a cunta ti' chin' ti

a mdiyaa tlu'hue fia'aan yca na'an nu ndi'in can'
ngujlyo na. 10 Nu cua' nchca snan angujle can'
mxicune cuhuii 'in, 10’ la ni' cuaan mdo'o tyu sca
cuii tlyu nu ndiquin tsafia'an nchca ti' sca quii'
tnu, lo' ti' chin' ti a mdiyaa tlu'hue chco tlyu su
loo chendyu re msiii lo'o na, cui' cuafia'an yato'o
lo'o nchgaa se'en nducua tyi'a, 1110’ cuii can' naan
na Tlyaa'. Ti' chin' ti a mdiyaa tlu'hue tyi'a can'
ncua tlyaa' na, lo' qui'an 'a nten ngujui ne' si'ya
tyi'a can'. 12 Nu cua' nchca jacua angujle can'
mxicune cuhuii 'in, lo' mdyisnan ndyuhui' cucha
lo'o cuii lo'o coo', 10" ti' chin' ti a mdiyaa tlu'hue
la na nguinu tla yta na, tsa cuafia'an ngu'ya te'en
xaa 'in na, tlalo' cucha. 13 Mxina'an, lo' ljyaan sca
angujle nu nducui tlu'hue la ni' cuaan, lo' ngune
'Man nchcui' cueen can': 'Tnan ca, 'tnan ca, 'tnan ca
nten ndi'in loo chendyu, si'yana cua' xicune xnan
ti angujle can' cuhuii 'in.

9

1 Nu cua' nchca ca'yu angujle can' mxicune
cuhuii 'in, lo' na'an sca cuii nu mdo'o la ni' cuaan
mdyu loo chendyu re, lo' jul nu mdaa sca yaa'
'in can' nu sla sca se'en qui'fii 'a. 2 Xa msla 'in
na, can' mdo'o siii tnu tsafia'an nchca ti' tu'hua
horno, a ncua chcan' 'a cucha, fii ni' cuaan si'ya
sfii nu mdo'o se'en qui'fii can'. 3Loo sfii can' mdo'o
tsafia'an nchca ti' sco’, 1o’ jui nu mdaa cha’ cuiya'
si'vana cu'ni'in ti'i loo chendyu re tsafia'an ndijyo’
sca xe'en. 4Lo' jui nu ngulo tfian 'in si'yana a cu'ni
ti'ilo'o fii sca loo quixin' uta lo'o yca, cui' ca nu 'in
nten chendyu ti cu'ni can' ti'i, tsalca nu a nga'an

cuiya''in Ndiose tuchcan. >Una ajuicha' cuiya' cu-
jui'in ne', cui' ca nu tsa xitijin ti'in ne' nu ti'i tsani'
ca'yu coo', tsafia'an ti'i ndijyo' sca xe'en. 6 Xacan'
lo'o tyi'an nan ne' cha' ndyija, una a la quija lyoo
ne' 'in can', siya' lyee Ica tiquee ne' caja ne', una
cha' ndyija can' chcua tijyo'sii'ne'. 7Sco' can' fia'an
'In fia'an nchcea ti' cuiyu nu cua' tsaa cusuun, 1o’
nducua na que 'in fia'an nchca ti' sca corona oro,
lo' tloo 'in chcan' na fia'an tloo nten, & quichan' que
'in chcan' na fia'an quichan' que ne' cuna'an, 1o’
lyi'ya 'in fia'an nchca ti' lyi'ya cuichi, 2 jyan tiquee
'In nga'an sca na tsafia'an nchca ti' chcuan xeen,
lo' cueen ne jlyu'hue 'in tsafia'an ne nguiaa cuiyu
qui'an lo'o carreta nu nguiaa cusuun. 19 Nducua
jyi'en 'in fia'an nchca ti' Xe'en, 1o’ loo can' nducua
cutso' 'in nu cu'ni ti'i lo'o nten tsani' ca'yu coo'.
11Lo' ree nu ndlo tfian 'in can'lca ticui' angujle nu
mdo'o se'en qui'fii can', 1o’ naan can' Abadon lo'o
cha' hebreo, 1o’ Apolion ndyi'o na lo'o cha' griego.
12Nde culoo nu ti'i nu cua' mdijin can’, una nde
loo re ljyaan chcua nu ti'i can'. 13 Nu cua' nchca
scua angujle can' mxicune cuhuii 'in, 1o’ ngune
'"Man jul nu ycui' lja se'en nducua jacua yca que
se'en n'ni tnu jun 'in Ndiose, se'en nguiaa' lo'o oro
nu ndon tloo iii, 1410' ndefia'an nchcui' lo'o angujle
nu cua' nchca scua nu nducua cuhuii yaa' can':
Xtin''in jacua angujle nu nchcan' tu'hua chco tlyu
Eufrates cua. 15 Xacan' nguitin' jacua angujle nu
Xtyl nta ti cha' fii braa, fii tsaan, fii coo’, fii yjan
tsato'o cha' re, cui' si'yana cujui 'in nten sca chcui
chendyu, lo' ti' chin' ti a mdiyaa tlu'hue ne' ngujui

ne'. 16 Yu sindatu nu nducua cuiyu can' ndiyaa

yu tucua ciento millon, nan' ngune fian cha' re.
17 Cuafia'an na'an xfiiin qui'an cuiyu can' lo'o yu
nu nducua chon' 'in, lo' nchcun jyan tiquee yu lo'o
chcuan xeen nu nga'a tsafia'an nchca ti' quii', a
cunta cuxi' na tsafia'an nchca ti' zafiro, lo' cutsi na
tsafia'an nchca ti' azufre. Que cuiyu can' chcan' na
fia'an nchca ti' que cuichi, lo' tu'hua 'in ndyi'o quii'
lo'o siii lo'o azufre. 18 Cui' si'ya snan cha' nu tnu
can', chin' ti a ngujui tlu'hue nten ndi'in chendyu
re, si'ya quii' can', lo'o siii, 1o'0 azufre nu ndyi'o
tu'hua cuiyu can'. 19Si'yanalo'o tu’hua'in tca cu'ni
'in ti'i lo'o nten, cui' cuafia'anlo’o jyi'en 'in, si'yana
lca na fia'an nchcea ti' que cunaan nu tca cu'ni ti'i
lo'o nten chendyu. 20 Nchgaa la fia'an nten nu a
ngujui lo'o cha' tnu can', siya' cuafia'an a mscuan
tloo ne' na numtfian yaa' ne', fiia ngula' ti'ne' cu'ni
tnu ne' 'in cui'in xa'an, lo'o Icuin oro, lcuin plata,
uta nu nguiaa'lo'o chcuan, lo'o quee, lo'o yca, cui'
na nu a chcan' 'in, fii a ne 'in, fii a ndyi'an na. 21 Ni
angula' ti' ne' cha' nu ndujui ta'a ne', fii cha' bta'a,
fii cha' nu nguiten yu'hui ne'lo’'o fia'an tucui ti, uta
cha' cunan.

10

Cha' 'in angujle nu nducua sca quityi lyo'ti yaa’'

1 Xacan' na'an nguiaan xca angujle nu tla cha'
'in, nu mdo'o nde ni' cuaan, lo' yaan ni' ndla.
Que can' ndon sca cunan taa, lo' tloo nduhui na
tsafia'an nchca ti' cucha, quiya' can' lca na fia'an
nchca ti' sca biye nu chacui' quii'. 2Yaa' can' nguila
tucua sca quityi lyo' ti, lo' quiya' tso' cueen 'in
mdi'in tyaa 'In na loo tyi'a tujo'o, 1lo' tso' ca 'in

mdi'in tyaa 'in na loo yuu ngutyi. 3 Msi'ya cueen
Na'an nchca ti' nxi'ya sca cuichi, lo' xa nu msi'ya
cueen can' cui' xaa ngune ytsu tsa cati tyi'yu. 4Xa
nu ngulyijyi ne tsa cati tyi'yu can', ncua tin' ca'an
quityi can',unangune fanjuinuycui'lani' cuaan,
1o’ juin fan: A jlya ti' cha' nu ngune ycui' tsa cati
tyi'yu can', una a ca'an 'in na. 5 Angujle nu na'an
ndon sca tso' quiya' loo tyi'a tujo'o lo' xca tso' na
se'en ngutyi can', mscuen yaa' nde ni' cuaan, 610’
mdi'in tya tla sca cha'lo' m'ni tyi'ya 'in Ndiose, cui'
ni nu lo'o ca tsala xaa, —fii nu mthan ni' cuaan
lo'o chendyu re, lo'o tyi'a tujo'o lo'o nchgaa loo
na nu ndi'in 'in na—, 10" juin: Cua' mdiyaa xaa
tsato'o cha' re, 7 xa nu angujle nu cua' nchca cati
can' tyisnan xicune cuhuii 'in, xacan' ca chcan'
loo cha' nu ntsu'hui cutsi' 'in Ndiose, tsafa'an cha'
nu mxiycui' fii 'in nguso 'in fii cua' s'ni. 8 Nu
ngune ycui' la ni' cuaan, xiya' ycui' lo'on lo' juin:
Cuan lya, lo' xiii quityi lyo' ti nu nguila tucua yaa'
angujle re, cui' nu ndon sca tso' quiya' loo tyi'a
tujo'olo' xca tso'na se'en ngutyi. 9Yi'an se'en ndon
angujle can', lo' nen lo'o cha' taa quityi lyo' ti can’
'"Man. Lo' juin xacan': Xfii 'in na lo' cu 'in na, Xxa nu
tyisnan cu 'in na, Xi na tsafia'an nchca ti' cuifian',
una xa cua' ycu 'in na, cu'ni na ti'i 'in. 10 Xacan'
msiiin quityilyo' ti nu nducua yaa' angujle can', 1o’
ycun 'in na, tu’huan ngui tin' Xi na tsafia'an nchca
ti' cuifian', una nin' ngui tin' tlyaa' na. 11 Lo' juin
'Tian: 'Ni cha' chcui' xiya' fia'an ntsu'hui cha' tsato'o
'In nten nu ndi'in quichen tnu lo'o quichen suhue
ti, lo'o nu nchcui' xca loo cha', a cunta lo'o ree.

11

Cha''in tucua yu qui'yu nu chcui' lo'o nten

1Xacan' jui nu mdaa sca co' quii 'fan, tsafia'an
nchca ti' sca yca nu nsu'hua cuiya' ne', 10' juin
lo'on: Yaa, lo' su'hua cuiya'laa 'in Ndiose lo'o se'en
n'ni tnu jun 'in fii, lo' cua cha' fii ncua jun ndiyo'
ti'in can'. 2Una a cu'ni cunta nde lyiya’, fii a su'hua
cuiya' 'in na, si'yana can' cua' nguinu cha' tyi'an
snan sti ne' gentil lja tyi'in ne' quichen nu cua'
mdo'o hui 'In Ndiose tsani' tucua yla ntsu'hui tu-
cua coo'. 3Nan' xiycuin' 'in tucua nguso 'fian tsani'
sca mii ntsu'hui tucua ciento ntsu'hui snan yla
tsaan, lo' chcuilja xacan' co' yu tsafia'an nchco' sca
nu nda'an lo'o cha' xi'in. 4 Lca yu tsafia'an nchca
ti' chcuaa yca olivo, lo'o chcuaa se'en nchcua quin
quii' nundon tloo Ndiose, fii nu ndlo tfian chendyu
re. 5 Cha' nde'en nu nchca ti' cu'ni ti'i lo'o yu,
tyl'o quii' tu'hua yu lo' cujlyo yu 'in ta'a cusuun
yu, lo' cuafia'an caja nchgaa nu nchca ti' cu'ni ti'i
lo'o yu. 6 Ntsu'hui cha' cuiya' 'in yu tucun yu ni'
cuaan, lo' a qui'ya quioo tsalja nu xiycui' Ndiose
'In yu, 1o’ ntsu'hui cha' cuiya' 'in yu cu'ni yu cha’
chca tne tyl'a, a cunta tca ca'an tfian yu quicha
nu cu'ni ti'i loo chendyu re fii ncua ya' nchca ti'
yu. 7 Xa nde cua' tyii tfian nu yaan yu, xacan'
tyi'o 'ni la nu ntsu'hui se'en qui'fii can', tyisnan
cu'ni cusuun lo'o yu, 1o’ cu'ni canan cujui 'in yu.
8 Quinu tu'hui chcuaa yu can' loquiya' quichen
tnu can', cui' quichen se'en mjyi'in ca'an ne' 'in
Ni X'nan na loo cusi, 1o’ ndlo'o naan ne' quichen
can' Sodoma lo'o Egipto si'yana cuafia'an nguiaa
cha' 'in na. 9 Scasca quichen can', lo'o nchgaa ta

nten, lo'o nu nchcui' xca loo cha', nchgaa quichen
tnu, fia'an ne' Xtyi yu ngujui can' tsani' snan tsaan
tlu'hue, 10" a tucui nu taa cha' cuiya' quitsi' yu.
10 Nchgaa nten chendyu ca tsu'hue chu'hui tiquee
ne' si'vana ngujui yu, loo nu lyee nducui ti' ne'
scasca ne' ca'an tfian ne' na nu taa xu'hue ne' 'in
ta'ane', cui' si'yana lyee mxitijin yu'in nten nu ti'i.
11 Una xa mda'a snan tsaan tlu'hue can', Ndiose
mxu'hua fii cusya 'in yu lo' mdyiton yu, ndyijyin
ya' ytsen nchgaa nu na'an cha' can'. 12 Ngune 'in
yu jui sca nu ycui' cueen nde ni' cuaan, lo' juin:
Ycuen um nde re. Lo' ycuen yu nde ni' cuaan sca
ni'ndlaa, lo' nchgaa ta'a cusuun yuna'an cha' can'.
13Xacan' mdyisnan ngufian lyee ya', 10’ ngujlyo sca
luhua' quichen can’, 1o’ ngujui tsa cati mii nten.
Nchgaa la fia'an nten can’' ndi'in ytsen ne' lo' m'ni
tnu ne' 'in Ndiose, fii nu nducua ni' cuaan. 14 Nde
tucua ta nu ti'i nu cua' mdijin, una cua' ljyaan xca
tanu ti'i.

Cha' 'in cuhuii nu cua' nchca cati

15 Nu cua' nchca cati angujle can' mxicune
cuhuii 'in, lo' lyee ngune cueen la ni' cuaan, 1o’
nchcui: Nchgaa cha' cuiya' nu ndi'in loo chendyu
re cua' mchcuan Ni X'nan na 'in na tsatlyu lo'o
Cristo 'in 1ii, lo' culo fii tiian tsala xaa. 16 Cla nducua
jacua qui'yu cula nu nducua cunda scaa loo yca
xlya la tloo Ndiose, cui' xaa mdyi'ya xtyin' jun
tsaya' ngu'ya ti'in tloo jun la lyuu, 1o’ m'ni tnu jun
'in Ndiose, 1710’ nchcui' jun: Tyaa hua xu'hue 'in
um, Ndiose X'nan hua, 'un fii nu tlyu la cha' cuiya'
ntsu'hui 'in, 'un nu ndi'in ti' culoo, lo'o cua' ii,
lo' ndi'in um tsala xaa, si'yana cua' mchcuan um
cha' cuiya' nu tlyu 'in um lo' mdyisnan ndlo um

tflan. 18 Nchgaa nten chendyu ycuen tique' ne’,
lo' mtsa'an yu'hui cha' nsin' ti' tiquee um lo'o ne’,
cua’' mdiyaa tsaan cu'ni um Xfian bsya 'in nchgaa
nu ngujui, cui' cuafia'an taa um cha' tsu'hue nu
qui'ni ca'an 'In nchgaa nguso nu mxiycui' um 'in
cua' sni, lo'o nu mdo'o hui 'in um, nu ngui'ni tnu
'In um, nu suhue tilo'o nu cula, a cunta cujlyo um
'in nchgaa nu nguiniti'i loo chendyu re. 19 Xacan'
nguila tucua laa 'in Ndiose la ni' cuaan, lo' ncua
chcan' nscua quifian' se'en yu'hui cha' nu mdi'in
tyaa Ndiose lo'o ne' Israel cua' s'ni, 1o’ mdyisnan
ndyuhui, ngune scasca cueen, ytsu tyi'yu, mdyis-
nan ngufian lo' ngu'ya quio quee nu tnu.

12

Cha''in ne' cuna'an lo'o cunaan tlyu

1T Ni' cuaan ncua chcan' sca cha' nu tnu, cha'
'In sca ne' cuna'an nu Ico' sca te' nduhui tsafia'an
cucha, ndon ne' loo coo', 1o’ que ne' nducua sca

corona nu nga'an tsa tichcua cuii. 2 Ne' cuna'an
can' cua' mxilyo fia'an ne', 1o’ nsi'ya ti'i ne' si'yana
cua' mdiyaa braa nu tyijyin yu'hui 'in ne'. 3 A
cunta ncua chcan' xca cha' nu tnu ni' cuaan, cha'
'In sca cunaan tlyu nu nga'a, lo' nducua tsa cati
que 'in lo'o tsa tii yca que 'in, cunda scaa que
'in nducua scaa corona. 4Ti' chin' ti a mdiyaa
tlu'hue cuii nducua ni' cuaan ncua quije'en 'in, lo'
mxityu 'in 'in na loo chendyu. Cunaan tlyu can'
cua'ndon tiyaa, cui' tise'ennducuane' cuna'an nu
cua'tyijyin yu'hui'in can’, si'yana cu sfie' ne' fia'aan
tiyaan chendyu. 5 Sca cuhui' qui'yu mdi'in 'in ne'
cuna'an can', yu nu culo tfian sca chcui chendyu
lo'o cha' cuiya' nu tlyu, una jui nu ngulyoo sfie'

ne' cuna'an can' loo chendyu re, 1o' mdiyaa can'
tloo Ndiose se'en nducua fii. 6 Ne' cuna'an can'
msnan yu'hui ne' sca se'en ngutyi, sca se'en m'ni
chu'hue Ndiose tyi'in ne', can' caja nu cu'ni cunta

'In ne' tsani' sca mii ntsu'hui tucua ciento ntsu'hui
snan yla tsaan. 7 Chon' nde'en can' mdyisnan sca

cusuun la ni' cuaan, lo' sca angujle nu lca Miguel
lo'o nchgaa angujle 'in, ngusuun lo'o cunaan tlyu
can', lo' cunaan tlyu can' lo'o nchgaa angujle 'in
cui' cuafia'an ngusuun. 8 Una a m'ni cunaan tlyu
can' canan, fii a jui 'a se'en tyi'in can' la ni' cuaan
lo'o angujle 'in. ? Jui nu ngulo 'in cunaan tlyu can'
la ni' cuaan, cui' cunaan nu ndi'in cua' s'ni nu
nchcui' ne'lo'o Ica laxa'an lo'o Satands, nu nda'an
filyi'o 'in nten sca chcui chendyu, lo' ti'la ni' cuaan
jui nu mxityu 'in can' lo'o angujle 'in. 10 Xacan'
ngune 'fan jui sca nu ycui' cueen la ni' cuaan: Cua'
fii ncua chcan'loo fia'an ngulo laa Ndiose 'in nten,
lo' tsala fa'an tlyu cha' cuiya' ntsu'hui 'in fii lo'o
se'en ndlo fii thian tsatlyu lo'o Cristo 'in 1ii, si'yana
cua' jui nu ngulo tso' 'in nu nsu'hua qui'ya 'in jun
ta'a na tloo Ndiose, tla 1o’ cucha. 11 Cua' m'ni jun
canan 'In can' si'ya tne fii nu lca Slya’, a cunta
si'ya cha' nu fii 'in Ndiose ycui' jun xa nu mdyaa
jun cusya 'in jun siya' ti si'ya cha' can'. 12 Can'
cha'ni' cuaan, ca tsu'’hue chu'hui tiquee na tsatlyu
lo'o nchgaa nu ndi'in la cua, una 'tnan ca nchgaa
nu ndi'in loo chendyu re 1o'o nu ntsu'hui loo tyi'a
tujo'o, si'yana cua' mdiyaan laxa'an se'en ndi'in
um, lo'lyee nchcuen tique'si'yanajlyo ti' ti' chin' ti
xaa ti' lyijyi'in. 13 Una cunaan tlyu can' xa ngujlyo
ti' si'yana cua' mdiyaan loo chendyu re, mdyisnan
mducui ncha'an 'in ne' cuna'an nu mdi'in cuhui'

qui'yu 'in can'. 14 Lo' jui nu mdaa tucua jlyu'hue
'inne' cuna'an can', cui'jlyu’hue cui'ya tnu si'yana
tca chcui ne' 1o’ chcua tijyo' ne' sii' cunaan can/,
lo' tiyaa ne' se'en caja nu cu'ni cunta 'in ne' se'en
ngutyi can' tsani' snan yjan tluhue. 15 Tu'hua
cunaan can' mdo'o tyi'a tlya nu xilu'hua 'in ne'
cuna'an can' se'en nguiaa ne'. 16Una yuu can' mda
yaa'na'in ne'cuna'an can', numxiyi'o natyi'a tlya
numdo'o tu'hua cunaan tlyu can'. 17Xacan'lyee la
ycuen tique' cunaan tlyu can'lo'o ne' cuna'an can/,
mdo'o nguiaa y'ni cusuun lo'o nchgaa ta nten 'in
ne', nchgaa nu nxu'hua se'en cha' nu ndlo Ndiose
thian, lo' ndaa suun cha' 'in Jesucristo.

13
Cha''in tucua 'nila

1 Nan' ndon tuhua ysin tujo'o, loo tyi'a can'
na'an mdo'o sca 'nila nu cati que lo' tsa tii yca que
'in, cunda scaa yca que can' nducua scaa corona,
cunda scaa que can' nga'an sca nii nu ndaja 'in
Ndiose. 2Lo' 'ni la can' chcan' 'in fia'an cuichi leop-
ardo, lo' quiya' 'in tsafia'an quiya’ 0so, lo' tu'hua 'in
tsafia'an tu'hua cuichi. Cunaan tlyu can' ticui' cha'
cuiya' nu nda'an lo'o mdaa 'in can', se'en chcua
culo tfian lo'o cha' cuiya' nu tlyu. 3 Na'an si'yana
sca que 'ni la can' ngujui yuhua' na nu ti' chin'
a ngujui ti 'in, una mchca se'en ti'i can', lo' sca
chcui chendyu yuhue ti' ne' 1o’ mducui ncha'an
ne' 'in 'ni la can'. 4 M'ni tnu ne' 'in cunaan tlyu
can' numdaa cha' cuiya' 'in 'ni la can', a cunta lo'o
'ni la can' mdyisnan m'ni tnu ne' 'in, lo' nchecui’
ne': ¢Ti ca nu chcua ta'a cha' 'in lo'o 'ni la re,
lo' ti ca nu tca xuun lo'o 'in? 5 A cunta mxiycui'

cunaan tlyu can' 'in 'nila can'si'yanalo'o cha' siye’
chcui' cha' nu tnu lo' taja 'in Ndiose, 10’ jui cha’
cuiya''in si'yana culo tfian tsani' tucua yla ntsu'hui
tucua coo'. 6 Cuafia'an mdyisnan mdaja can' 'in
Ndiose, ycui' ca'an 'in fii 1o’ mdaja ni' cuaan se'en
nducua fii lo'o nchgaa nu ndi'in can'. 7 Jui cha'
cuiya' 'in can' si'yana xuun lo'o jun nu cua' mdo'o
hui 'in Ndiose, 1o’ cu'ni canan 'in jun. A cunta jui
cha' cuiya' 'in si'yana culo tfian 'in nchgaa ta nten,
quichen tnu lo'o quichen suhue ti, lo'o nu nchcui’
xcaloo cha'. 8 Na'aan nten chendyu m'ni tnu ne' 'in
'ni la can/, tsalca nu a nducua nii loo quityi 'in fii
nu Ica Slya' nu yjui ne' 'in, cui' quityi se'en nducua
nii nchgaa nu cua' jui chendyu 'in xa ti' lyijyi tian
fii chendyu re. 9 Cha' ntsu'hui nu ne 'in cha' re,
cu'ni cunta 'in na. 10—Cha' ntsu'hui nu tsa lo'o ne'
'In na'an chcuan, tsaa tu can' na'an chcuan, cha'
ntsu'hui nu cujui ne' 'in lo'o spada, caja tu can'
lo'o spada—. Nde ca chcan' fia'an tsala fa'an ta
loo nchgaa nu cua' mdo'o hui 'in Ndiose, lo' tsala
fia'an ndiya qui'an ti' 'in fii. 11 Chon' nde'en la can'
na'an mdo'o tucua xca 'ni la nde loo chendyu re,
lo' nducua tucua yca que 'in tsafia'an nchca ti' yca
que slya', una nchcui' tsafia'an nchcui' sca cunaan
tlyu. 12Ndon lo'o can' fia'aan cha' cuiya' 'in 'nila nu
culoo can/, 1o’ nxicu'ni 'in nten sca chcui chendyu
si'yana cu'ni tnu ne''in 'ni la nu culoo can’, cui' nu
ngujui yuhua' que lo' mchca. 13 A cunta n'ni can'
cha' nu tnu, lo' nchca ndyi'ya quii' nde ni' cuaan
tloo na'an nten can'. 14 Si'ya scasca cha' nu tnu
can', fiilyi'o 'In nten, cui' si'ya cha' cuiya' 'in 'ni la
nu culoo can', 1o' ndlo can' tfian 'in nten si'yana
tfian ne' Icuin 'ni la nu culoo can’, cui' nu ngujui

yuhua' que lo'o spada lo' ti' mchca. 15 Lo’ jui cha'
cuiya' 'in su'hua cusya 'in Icuin 'ni la can', si'yana
tca chcuil' lcuin can' lo' cu'ni cha' caja nchgaa nu
a xlya cu'ni tnu 'in. 16 A cunta m'ni canan si'yana
nchgaa tucui cha'an cuiya' 'in, yaa' tso' cueen 'in
ne' uta tuchcan ne', nchgaa nu suhue ti lo'o nu
cula, lo'o nu cuilyiya'lo'o nu ti'i fia'an chendyu 'in,
nu lca nguso nu msi'i ne' 'in lo'o nu ngui'ni tfian
cha''in ti. 17 Lo’ a tucui 'a nu ti' tca cujui' uta xi'i
na, cha' a nga'an cuiya' 'in, cui' nii 'ni la can', uta
cuiya' nu lyi'ya nii can'. 18 Nde najo'o cha' tiyaa.
Nu ndyi'ya cunta tca cua cuiya' 'in 'ni la can’, 10’
cuiya' can' Ica na cuiya' 'in nten chendyu, lo' Ica
na scua ciento ntsu'hui snan yla ntsu'hui scua.

14

Nguilane'sca jyiin nu cui ti

1Xacan' mxina'an, lo' na'an ndon fii nu Ica Slya'
sca loo qui'ya nu naan Sion, tsatlyu lo'o sca ciento
ntsu'hui tucua yla ntsu'hui jacua mii yu nu cua'
ngua'an nii fii tuchcan, a cunta lo'o nii Sti fi.
2Ngune 'fian jui nu ycui' la ni' cuaan, 1o’ ngune na
tsafia'an nchcea ti' ljyaan tyi'a tlya, tsafia'an ne xa
ngula 'a nchu tyi'yu, lo' tyi'i nu nchcui' can' ne na
tsafia'an nchca ti' xa ndla ne' cuhuii nu naan arpa.
3 Nguila yu sca jyiin nu cui ti tloo fii nu nducua
se'en nchca cuiya' cha', 1o'o tloo jacua nu lo'o ca
can', lo'o qui'yu cula can'. Ni a tucui nu ncua 'in
cu'ni cha'an jyiin can', tsaloo ti sca ciento ntsu'hui
tucua yla ntsu'hui jacua mii yu can', cui' nu cua'
ngulo laa fii 'in lja ta nten chendyu. 4 Nde yu nu
nsiii cunta 'in, nu a nchca siya' qui'ni ca'an 'in ne'

cuna'an. Nducui ncha'an 'in fii nu Ica Slya' nchgaa
se'en nguiaa fi. Nde yu nu mdo'o laa lja nten
chendyu si'yana ca yu nu culoo, lo' Ndiose lo'o fii
nu lca Slya' tucua tloo 'in yu. 5 Ni sca cha' cuifii a
mdo'o tu'hua yu, Ica yu sca nu luhui tloo Ndiose
se'en nducua fii.

Cha’' nu nchcui' snan angujle

6 Xacan' na'an tlu'hue la ni' cuaan mducui xca
angujle, lo' ljyan lo'o sca suun, cui' cha' tsu'hue 'in
Ndiose nu a ntsu'hui cha' tsatii, si'yana quine 'in
nchgaa nten chendyu, quichen tnu lo'o quichen
suhue ti, nchgaa ta nten, lo'o nu nchcui' xca
loo cha'. 7 Nchcui' cueen angujle can: Chu'hui
sca ytsen 'in um lo'o Ndiose 1o’ cu'ni tnu um 'in
ni, si'yana cua' mdiyaa braa nu cuni fii Xfian
bsya. Cu'ni tnu um 'in fii nu mtfian ni' cuaan lo'o
chendyu, lo'o tyi'a tujo'o,lo'o nchgaa se'en nducua
tyi'a. 8 Ti' ycui' Xxca angujle nu yaan nde chon'
can: —Cua' ngujlyo, cua' ngujlyo Babilonia, cui’
quichen tlyu can'—, si'yana cua' ngunan' yu'hui
nten ndi'in sca chcui chendyu si'ya cha' ngunan'
numni. 9Nu cua' nchca snan angujle nu yaan nde
chon' can' ycui' cueen: Cha' ntsu'hui nu cu'ni tnu
'In 'ni la can' uta lcuin 'in, 1o’ cha' taa ya' cha'an
cuiya' 'in 'in tuchcan uta yaa', 10 ticui' cuafia'an
Ndiose lo'o cha' nsin' ti' ntsu'hui tiquee fii xitijin
fii 'in can' nu ti'i, se'en nu culyoo fii cha' nsin' ti' nu
mtsa'an yu'hui ni' cusya 'in fii, lo' tyijyin can' nu
ti'i loo quii' ndiquin lo'o azufre, lo' tsato'o cha' re
tloo nchgaa angujle nu luhui 'in Ndiose lo'o fii nu
lca Slya'. 11 Tsala xaa ntsu'hui cha' tyi'o sfii 'in nu
ntsu'huiloo quii' can', scafia'an ti ndijin can' nu ti'i

tlalo'cucha, num'nitnu'in'nila can'utalo'olcuin
'in, cui' cuafia'an lo'o nu ngua'an cuiya' nii can' 'in.
12Nde nchca chcan'fia'antsala fia'anndaloo jun nu
cua' mdo'o hui 'in Ndiose, nchgaa jun nu nxu'hua
se'en cha' nu nchcui' fii lo' ndiya qui'an ti' 'in Jesus.
13 Ngune 'fian jui nu ycui' ti' la ni' cuaan: Ca'an sca
cha' nu chcuin' lo'o: Tsu'hue ca xu'hue nu caja ti'
cua' fiii chcul nu nguiaa nde loo, tsalca nu ndiya
qui'an ti' 'in Ni X'nan na. Nchcui' Espiritu: Cha' fii
ca, Xitfian' can' lo'o nchgaa tfian nu m'ni, si'yana
cua' ncua chcan'loo tfian tsu’hue nu m'ni can'.

Xa ca cutya’ cha''in nten

14 Mxina'an, 1o' ncua chcan' sca ndla mten, can'
nducua Yu Qui'yunuMdo'onde ni' Cuaan, nducua
sca corona oro quee fii, lo' yaa' fii nducua sca bxtyi
cha. 15Ni' lyaa can' mdo'o xca angujle nu nchcui’
cueen lo'o fii nu nducua loo ndla can': Tyisnan lya
um lo' si'yu um, cua’' mdiyaa braa quio' nchgaa na
nu nducua loo chendyu, tsala fia'an cua' nguhuen
na. 16 Ni nu nducua loo ndla can' mdyisnan msi'yu
fii 'in na, lo' mxo' fii nchgaa na nu nducua loo
chendyu. 17 Mdo'o xca angujle ni' lyaa nu nducua
ni' cuaan can', lo'o can' nducua sca bxtyi cha yaa'.
18 Se'en n'ni tnu jun 'in Ndiose mdo'o xca angujle
nu ntsu'hui cunta 'in quii', 1o0' cueen ycui' lo'o nu
nducua bxtyi cha yaa' can': Si'yu lya nchgaa stya
uva nu nducui loo chendyu si'yana cua' nguhuen
na. 19 Angujle can' mdyisnan msi'yu nchgaa stya
uva nu nducui can', o' msu'hua 'in na se'en nu
ntsu'hui cha' culo Ndiose cha' nsin' ti' tiquee fii lo'o
uvacan'. 20La tu'hua quichen can' ngulo' su'hua fii
mtiuva can',10' tlya tne nguilo 'in na tsaya' mdiyaa

nase'enntsu'hui ti tu'hua cuiyu, a cunta msnanna
tsa se'en ntsu'hui lyoo snan ciento kilometro.

15

Cha''in angujle nu ljyan lo'o catinu ti'i

1Xacan' na'an xca cha'la ni' cuaan, cha' nu tnu,
cha'nu cuhue ti' na, lo' na'an ndon tsa cati angujle
nu ljyan lo'o cha cati loo nu ti'i nu ntsu'hui cha'
tyjjyin nten chendyu tiyaa xaa, si'yana lo'o cha'
can' tsatii cha' nsin' ti' nu ntsu'hui tiquee Ndiose.
2 A cunta na'an su fia'an nchca ti' tyi'a tujo’'o nu
chacui' cunan nunducua quii' loo, 10'loo tyi'a can’
ndon nu cua' m'ni canan 'in 'ni la can', si'yana a
m'ni tnu can' 'in 'in uta lcuin 'in, fii a mdaa ya'
cha'an cuiya' 'in, 10' nducua cuhuii nu naan arpa
yaa', 310’ nguila can' jyiin nu yla Moisé nu lca
nguso 'in Ndiose, a cunta nguila jyiin 'in fii nu
Ica Slya' nu nchcui: Ndiose X'nan hua, "'un fii nu
tlyu la cha' cuiya' ntsu'hui 'in, tsala fia'an tnu tfian
ngui'ni um lo' nduhue ti' hua 'in na, luhui cha'
tiyaa 'in um lo' fii ndi'in cha' 'in um, 'un nu Ica Ree
'in nchgaa nu mdo'o hui 'in um. 4'Un Ni X'nan
hua, ¢ti ca nu a xicutsen ti' 'in um, lo' ti nu a cu'ni
tnu 'in um? Scati um lca um i nu luhui lati, can’
cha' fia'aan nten chendyu ntsu'hui cha' cu'ni tnu
ne' 'in um, si'yvana cua' ncua chcan' loo xfian bsya
nu iii 'in um. 5 Chon' nde'en can' mxina'an, lo' ncua
chcan' 'fian nde ni' cuaan se'en nguila tucua tulaa
se'en nscua quee nu nga'an cha' nu mdi'in tyaa
Ndiose lo'o Moisé, 610" ni' lyaa can' mdo'o tsa cati
angujle nu ljyan lo'o tsa catiloo nu ti'i, Ico' can' te'
nu tsu'hue fia'an mten nu nduhui, lo' nchcan' jyan
tiquee can' lo'o cintya nu chacui' oro. 7 Lo' jacua

nu lo'o ca can', sca can' mdaa tsa cati copa oro
'In ta'a cati angujle can', lo' mtsa'an yu'hui copa
can'lo'o cha' nsin' ti' ntsu'hui tiquee Ndiose, fii nu
ndi'in tsala xaa. 8 Ni' lyaa can' mtsa'an yu'hui sfii
nu mdo'o loo xaa 'in fii si'ya cha' cuiya' nu tlyu 'in
fii, fii a tucui 'a nu ti' ncua sten ni' lyaa can', cui'
ca nu la mdijin ta'a cati loo nu ti'i nu yan lo'o cati
angujle can'.

16

Cha''in copa nu mtsa'an yu'hui lo'o cha’ nsin'ti'
1Ti' la ni' lyaa can' ngune "fan jui nu ycui' lo'o
tsa cati angujle can: Ya lya um lo' slo ti'in um
cha' nsin' ti' ntsu'hui tiquee Ndiose loo chendyu,
nu ntsu'hui ni' tsa cati copa cua. 2 Culoo angujle
nu yaa can' mxiquilyu copa 'in loo chendyu, lo'
cui' xaa mdo'o tucua quitso' 'in nten, lo' mdyisnan
ngu'hua na lo' mducui cutse' 'in na, cui' ne' nu
ngua'an cuiya' 'in 'nila can' 'in lo' m'ni tnu lcuin
'in. 3Nu cua' nchca tucua angujle can' mxiquilyu
copa 'in loo tyi'a tujo'o, 1o’ mchca na fia'an tne ne'
cua' ngujui, lo' ngujui nchgaa 'ni ntsu'huiloo tyi'a
can'. 4Nu cua’' nchca snan angujle can' mxiquilyu
copa 'in loo tyi'a chco tlyu, 1o'o se'en nducua tyi'a,
ticui' cuafia'an mchca tne na. > Ngune 'fian ycui'
angujle nu ntsuhui cunta 'in tyi'a can': Ni ndi'in
cha' 'in um, 'un Ni X'nan hua, 'un fii nu cua’ ndi'in
ti' culoo, 1o'o cua' fiii, 'un fii nu Luhui lati, si'yana
tsu'hue ngui'ni cuiya' um cha' re. 6 Cua' fiii mdaa
um tne co'o ne', loo nu mslo ne' tne 'in nu mdo'o
hui 'in um, lo'o nu mxiycui' um 'in cua' s'ni, can'
cha' ntsu'hui suun 'in ne' tyijyin ne' nu ti'ire. 7A

cunta ngune "Man jui Xca nu ycui' la se’'en n'ni tnu
jun 'in Ndiose ni' cuaan, 1o' nchcui': Ndiose X'nan
hua, 'un fii nu tlyu la cha' cuiya' ntsu'hui 'in, cha’
Ni si'yana tsu'hue 'a n'ni um xfian bsya lo'o sca
cha' nu fii. 8 Nu cua' nchca jacua angujle can' mx-
iquilyu copa'inloo cucha,lo'jui cha' cuiya'si'yana
tsuhuen' na 'in nten lo'o quii' 'in na. 9 Nten nu
mtsuhuen' can' mdyisnan mdaja ne' 'in Ndiose, fii
nu ntsu'hui cha' cuiya''inlo’'o nchgaaloonuti'ire,
lo'amslyaa ne'tyaa ti' ne' 'in Ndiose se'en nu cu'ni
tnu ne' 'in fii. 10 Nu cua' nchca ca'yu angujle can'
mxiquilyu copa 'in la se'en nducua 'ni la can/, 10’
Na'aan se'en ndlo can' than nguinu tla yta na. Nten
can' loo nu lyee ndu'hua 'in ne' hasta nchcu lo'o
ne'tse'ne', 1110’ mdaja ne''in Ndiose, fiinu nducua
ni' cuaan, si'ya ti'i nu mdijin ne'lo'o se'en ntsu'hui
cutse' can', i cuafia'an a mslyaa ne' xilo'o chon'
ne' qui'ya 'in ne'. 12 Nu cua' nchca scua angujle
can' mxiquilyu copa 'in loo chco tlyu Eufrates, 10’
ngutyi na si'yana cua' Ica su tiyaa na, xa tyijyin
yuree nutyi'o scasca quichen luhua'se'en nchcua

cucha. 13 Xacan' na'an mdo'o snan cui'in xa'an
tsafia'an nchca ti' cuityi', sca can' mdo'o tu'hua

cunaan tlyu can', lo' xca mdo'o tu'hua 'ni la can,
lo' xca mdo'o tu'hua yu cuifii nu nchcui' si'yana
Ndiose nxiycui' 'in. 14 Cui'in can' nda'an lo'o cha'
cuiya' 'in laxa'an lo' nchca n'ni cha' nu tnu, 1o’
nda'an xicu'ni'in nchgaayuree sca chcuichendyu
si'yana quio' ti'in yu cu'ni yu cusuun tsaan nu cua'
mdi'in tyaa Ndiose cha’, fii nu tlyu la cha' cuiya'
ntsu'hui 'in. 15 Na'an jan fii, nan' ljyaan tsati ntyin
fia'an nchca ti' sca yu cunan. Tsu'hue ca xu'hue nu
ndi'in tiyaa lo'o te' nu ntsu'hui cha' co', 10" a quija

lyoo cunan' ti lo' caja cha' jyi'o 'in. 16 Cui'in can'
mxo' ti'in 'in yu ree, sca se'en ndlo'o naan ne' lo'o
cha' hebreo Armagedoén. 17 Nu cua' nchca cati an-
gujle can' mxiquilyu copa 'inloo cui'in ti, cui' fia'an
lcaa mdo'o ycui' cueen sca nu ycui' la ni' cuaan ni'
lyaa 'in Ndiose, se'en nchca cuiya' cha', lo' nchcui':
Nchgaa cha' re cua' Ica na. 18 Xacan' mdyisnan
ndyuhui lo' ngune scasca cueen, ytsu tyi'yu, a
cuntalyee ngufian, tsafia'an nungufian can', fii siya'
lo' a nchca tsato'o cuafia'an ti' ya' nu mdyisnan
mdi'in nten chendyu. 19 Quichen tlyu can' mdo'o
na snan yu'hue, cuafia'an ngujlyo scasca quichen
nu ndi'in sca chcui chendyu. Ndiose nguia yu'hui
ti' fii 'in quichen Babilonia nu tlyu can’, mxitijin fii
'In ne' nu ti'i lo'o cha' nsin' ti' nu mtsa'an yu'hui
tiquee fii. 20 Ngulyijyi yu'hui nchgaa yuu ngutyi
nu ndi'in tlu'hue loo tyi'a tujo'o, cui' cuafia'an fi
xca qui'ya a ncua chcan''ana. 21 Mdyisnan ngu'ya
quio quee loo chendyu re nu ti'in tsa tucua yla
kilo scaa na, lo' nten can' mdyisnan mdaja ne' 'in
Ndiose si'ya ti'i thu nu mxitijin fii 'in ne'.

17

Yuhue'nu caan 'in ne' cuna'an nducun'
1Se'en ndon yaan sca angujle nu nchca cati can’,

cui'tanunda'anlo'o tsa cati copa can’,10' juin 'fian:
Cuanlyalo’cacuiya'ti'tsalanuti'iljyaan chon'ne’
cuna'annulyeelanducun' cua, cui' nunducualoo
tyi'a tlya cua, 2 cui' ne' cuna'an nu cua' yten yu'hui
lo'o nchgaa ree nu ndi'in loo chendyu re, a cunta
fa'aan nten chendyu cua' ngunan' yu'hui ne' si'ya
cha' ngunan' nu m'ni ne'. 3Xacan' mtsa'an yu'hui
Espiritu 'fianlo'yalo'o angujle 'fian sca se'en ngutyi,



APOCALIPSIS 17:4 XXXVi APOCALIPSIS 17:10

lo'na'an nducua sca ne' cuna'an chon'sca 'nila nu
nga'a, lo' fa'aan chon' 'in nga'an cha' nu ndaja ne’
'In Ndiose, 1o’ nducua cati que 'in 10’ nducua tsa
tii yca que 'in. 4 Ne' cuna'an can' Ico' ne' sca te'
cuaa nu mxitiyaa' lo'o colo nga'a, 1o' ncua tsu'hue
ne'lo'o chacui' oro, lo'o quee nduhui, a cunta lo'o
chcan' quee nu mten. Nducua sca copa oro yaa'
ne' nu mtsa'an yu'hui lo'o cha' ngunan' 'in ne',
cui' cha' nducun' nunguinine'lo'o nten chendyu.
5 Tuchcan ne' nga'an sca nii, cui' cha' nu ntsu'hui
nchcun, 1o’ nchecui' na: Quichen Babilonia nu tlyu
can', Ica na jyi'an nchgaa ne' cuna'an nducun’,
suun nchgaa cha' ngunan' nu nchca loo chendyu
re. 6Ne' cuna'an can' lyee cu'hui ne' lo'o tne nu
mslo ne' 'in nu mdo'o hui 'in Ndiose, cui' tne nu
nguilo si'ya cha' 'in Jesus, lo' xa na'an cha' can'
ndyijyin ya' yuhue tin'. 7 Angujle can' juin fan:
¢Ni cha' nduhue ti'? Nan' quitsan' 'in nchgaa fia'an
ndi'in cha' 'in ne' cuna'an re, a cunta lo'o fia'an
ndi'in cha' 'in 'ni la nu ljyan lo'o 'in ne’, cui' ni nu
nducua cati que lo' nducua tsa tii yca que 'in. 8 'Ni
la nuna'an can' mdi'in 'in sca co' xaa, una cua' fiii
ala'a ne cueen 'in, una cua' nchcui cuii' cha' tyi'o
'In se'en ntsu'hui 'in se'en qui'fi can', 1o’ tsaa 'in
se'en ntsu'hui cha' jlyo 'in. Nten nu a nga'an nii
loo quityi 'in Ndiose, se'en nducua nii nchgaa nu
cua'jui chendyu 'in xa nu ti'lyijyi than fii chendyu,
cuhue ti' ne' xa Na'an ne' 'ni la can', cui' 'ni nu
mdi'in sca co' xaa, siya' cua' fiii a la 'a ne cueen
'in, una xiya' ntsu'hui cha' ca chcan'loo 'in. 9 Nde
cha' nu qui'ya cunta nten nu tiyaa: Tsa cati que
can'lcanatsa cati qui'ya se'en nducua ne' cuna'an
can’, 10 a cunta lca na cha' 'in tsa cati ree, ca'yu

can' cua' mdijin cha' 'in, lo' xca can' ti' ndlo tfian
cua' fiii, una xca can' ti' lyijyi tyi'o ton, lo' xa nu
caan ntsu'hui cha' culo tfian sca co' xaa. 11 Lo' 'ni
lanumdi'in sca co'Xaa, nu ala'ane cueen cua' fiii,
lo'o can' Ica nu cua' nchca snu', cui' loo ta 'in tsa
cati ree tyi'o ton can', una tsato'o quinan'. 12 Tsa
til yca que nu na'an can' Ica tsa tii ree nu ti' lyijyi
chcuan cha' cuiya’, una tsani' sca braa culo can’
tfian tsatlyu lo'o 'nila can'. 13 Sca cha' ti 'in ta'a tsa
tii ree can', lo' taa cha' cuiya' 'in 'ni la can' si'yana
culo 'in tfian. 14 Lo' 'ni la lo'o ree can' xuun lo'o fii
nulca Slya’, una cu'nifii canan si'yanalca Ni X'nan
nchgaa tucui, lo' lca fii Ree nu tlyu lati, lo' tsalca
nu msi'ya fii 'in, nu ngulohui fii 'in, lo' fii ndi'in
cha' 'in, can' nu tyi'in lo'o fii xacan'. 15Ti' juin la
angujle Man: Tyi'a tlya nu na'an se'en nchcua ne'
cuna'an nducun' can', lca na nten qui'an, quichen
tnu lo'o quichen suhue ti, lo'o nu nchcui' xca loo
cha'. 16 Tsa tii yca que nu na'an nducua 'in 'ni la
can', can' nu fa'an ti'i 'in ne' cuna'an nducun' can’,
lo' xnu 'in ne' loo cha' jyi'o, cujlyo 'in lo' tiquin
'in ne'. 17 Ndiose mdu'hui tiquee ree can' cu'ni
tsafia'an nu nchca ti' fii, 1o’ sca cha' ti 'in nchgaa
can' si'yvana taa cha' cuiya' culo 'ni la can' tfian, 10’
cuafia'an tsa quifian tsaya' nu tsato'o cha' nu cua'
mdi'in tyaa Ndiose. 18 Ne' cuna'an nu na'an can'
lcana cui' quichen tnu nu ndlo tfian 'in nchgaa ree
sca chcui chendyu.

18

Xa ngujlyo Babilonia
1 Chon' nde'en can' na'an mdo'o xca angujle
nde ni' cuaan nu nda'an lo'o sca cha' cuiya' nu

tlyu, lo' fia'aan chendyu msti xaa 'in. 2 Nchcui'
cueen can': —Cua' ngujlyo, cua' ngujlyo quichen
Babilonia, cui' quichen nu tlyu can'—, xtyi cui'in
xa'an ti ndon loo can' lo'o scasca loo cui'in, lo'
mchca na na'an tyi cuati loo 'ni cuityi, 'ni nchcui,
ni chen fia'an. 3 Yato'o cha' re si'yana fia'aan
nten chendyu cua' ngunan' yu'hui ne' si'ya cha'
ngunan' nu ngui'ni can', a cunta nchgaa ree cua'
yten yu'hui lo'o can’, cui' cuafia'an ncua cuilyiya'
nu ngui'ni jyinsya loo chendyu re, si'ya cha' siye'
'In quichen can'. 4 Ngune "fan ycui' Xxca nu ycui'
la ni' cuaan: Tyi'o um quichen cua, nchgaa 'un
nu cua' mdo'o hui fan, si'yana a ca ta'a lo'o um
qui'ya ngui'ni ne', iii a qui'ni ca'an 'in um yuhue’
nu caan 'in ne'. 5 Si'yana qui'an 'a qui'ya cua'
nducui ne' tloo Ndiose la ni' cuaan, lo' a njlya ti'
fii qui'ya ngui'ni can'. ¢ Xu'hua lyiya' um 'in ne'
tsafia'an nu m'ni ne' lo'o um, xitucui um cha' can’
lo'o ne' tucua ta, lo' fia'an nu ngunan' su'hua ne'
'In Xca tucui, cuafia'an tucua juesa xitiyaa' yuhue'
nu caan 'in ne'. 7 Tsafia'an siye' ne' lo' mdyaa ne'
'In ne' loo cha' nducui ti', una cua' fiii Xitijin um
'Inne'nuti'ilyee ya', si'yana ndefia'an nchcui' ne':
Nan' lcan nu ndlo tfian, 10" a Ican nu nguinu lo'o
cha' ycui' ti, fii a ntsu'hui cha' tijin nu ti'i. 8 Can’
cha' tsani' sca tsaan ti ntsu'hui cha' caan nu ti'i
'in ne', cha' ndylja cha' nduhue ti', 1o'o bju'fian,
lo' tiquin ne' 'in, si'yana tlyu la cha' cuiya' 'in Ni
X'nan na nu cu'ni fii xfian bsya 'in ne'. 9 Nchgaa
yu ree nu nguiten yu'hui lo'o ne' nu ta'a mda'an
ne' loo cha' nducui ti', ntsu'hui cha' cunan yu, lo’
Xi'yayja cueen yu xa fia'an yu Xtyi sfii tindo'o se'en
ndiquin ne', 19]o' si'yana nguitsen yu, can' cha'

tijjyo’ ti' ndon yu na'an yu se'en ndiquin can', 1o’
nchceui' yu: Ti'i ca xu'hue, ti'i ca xu'hue Babilonia,
quichen tlyu nu tla 'a cha' 'in can/, si'yana ni' sca
braa ti ngujlyo na. 11 Cui' cuafia'an cunan nchgaa
nu ngui'nijyinsyaloo chendyure, ca ti'inga'an 'in
ne' si'ya quichen can', si'yana a caja 'a nu xi'i na
nu ndyujui' ne', 12 cui' na oro, plata, quee nduhui,
chcan' quee nu mten, a cunta te' nu tsu'hue fia'an,
te' cuaa, te' seda, te' nga'a, a cunta scasca loo yca
nu xityi'i, 1o'o na nu nguiaa'lo'o lyi'ya scan 'ni, uta
lo'o yca nu tsu'hue fia'an, chcuan cutsi, uta chacui'
chcuan, uta lo'o quee tsu'hue fia'an nu nchcui' ne’
lo'o marmol, 13 a cunta lo'o canela, lo'o na nu ncua
tsu'hue lo'o quixin' Xityi'i, lo'o na xityi'i nu ndlya’
ne' ni' lyaa, lo'o mirra, olibano, vino, ceite, quita
ndyi'o jaslya, trigo, a cunta lo'o bta lo'o slya’, lo'o
cuiyu, carreta, a cuntalo'o nguso. 14 Nchgaa nanu
lyeelancualcatiqueeumlo'o, cua'yatiicha''inna,
cui' cuafa'anlo'o nchgaa loo cha' cuilyiya'lo'o cha'
nducui ti' cua' yatii cha' 'in na, 10" a xca 'a tsaan ti'
chcua tucuium 'inna. 1> Nungui'nijyinsya, cui'nu
cua'ncua cuilyiya'si'ya quichen can', tijyo' tindon
can' nan' 'ya fia'an ndiquin quichen can’, nguinan
ne' si'yana ti'i nga'an 'in ne'. 16 Lo' nchcui' ne":
Ti'i ca xu'hue, ti'i ca xu'hue quichen tlyu cua, nu
na'an cuati loo cha' cuilyiya', te' tsu'’hue fia'an, te'
cuaa nu mxitiyaa'lo'o colo nga'a, nu ncua tsu'hue
lo'o chacui' oro, quee nduhui, lo'o chcan' quee nu
mten. 17 Si'yana tsani' sca braa ti yatii nchgaa
cha' cuilyiya' can'. A cunta nchgaa nu nda'anlo'o
yca na'an, lo'o nten nu nguiaa ni' can’, a cunta
nchgaa nu ngui'ni tiian lo'o yca na'an can', lo'o
nchgaa nu ndijin yu'hui 'in loo tyi'a can', nchgaa

can'tijyo' ti ndon, 18 na'an ne' fia'an ndo'o siii se'en
ndiquin can', 1o’ msi'ya yja cueen ne', lo' nchcui'
ne': ¢Tati' caja Xca quichen nu chcua ta'a tsafia'an
nu ndon loo quichen re? 19 Msu'hua ne' yuu ta
que ne' loo nu ti'i nga'an 'in ne', lo' msi'ya yja
cueenne': Ti'icaxu'hue,ti'icaxu'hue quichentlyu
cua, cui' nu m'ni cuilyiya' 'in nchgaa nu nda'an
lo'o yca na'an loo tyi'a can', si'yana tsani' sca braa
ti ngujlyo fia'aan quichen can'. 20 Nchgaa 'un nu
ndi'in ni' cuaan, ca tsu'hue chu'hui tiquee um,
cui' cuafia'an nchgaa 'un nu ndiya qui'an ti' 'in
Ndiose, 1o'0 'un nu ngua'an tfian fii 'in tsa ycuil'
cha' tsu'hue 'in fii, tsatlyu lo'o 'un nu mxiycui' fii
'In cua' s'ni, si'yana Ndiose cua' m'ni cuiya' fii cha'
'In quichen can', si'ya fia'an nu m'ni ne' lo'o um.
21Xacan' sca angujle nu tla cha' 'in mshi sca quee
tlyu ya', tsafia'an nchca ti' sca quee ndiyo ne' trigo,
lo' nguun 'in na loo tyi'a tujo'o, 10" juin: Ndefia'an
ntsu'hui cha' jlyo Babilonia, quichen tlyu can', fii
xca tsaan lo' a la 'a quine cueen na. 22 Ni xca ti
cueenlo'antsu'hui'acha'ti’' quine se'en ndi'in um,
fi cuhuii, fii arpa, uta cuhuii quii, fii Xca jyiin a
quine 'a se'en ndi'in um, fii Xca tfian n'ni yu cuityi,
uta se'en ndiyo ne', lo' a quine 'a na. 23 Ni xca quii'
lo"a ca chcan''a se’'en ndi'in um, fii a la 'a ti' quine
cha' caja cuilyi'o ne'. Sca chcui chendyu mscua
cueencha''innum'nijyinsyalo'oum,lo' nguiiilyi'o
um 'in ne' si'ya cha' bta'a can' 'in um. 24 Cui' si'ya
um jui nu mslo tne yu nu mxiycui' Ndiose 'in cua'
s'ni, lo'o nu ya qui'an ti' 'in fii, nchgaa nu cua' yjui
um sca chcui chendyu.

Xa cu'ni tnu jun 'in Ndiose la ni’ cuaan

1 Chon' nde'en can' ngune 'fian la ni' cuaan, 1o’
nchcui' cueen nten qui'an can': jAleluya! Scati
Ndiose X'nan na tca culo laa fi 'in nten, lo' ntsu'hui
suun 'in fii caja nu cu'ni tnu 'in fii, scuen cuaan
cha''in fii, scati fii tlyu la cha' cuiya' ntsu'hui 'in i,
Zsi'yana tsu'hue n'ni cuiya' fii cha''in ntenlo'o cha'
nu fii, cua' m'ni fii Xfian bsya 'in ne' cuna'an nu lyee
la nducun'’ can', ne' nu m'ni coo' 'in nten chendyu
lo'o cha' nducun' can' 'in, 10’ cua’ mxitijin Ndiose
'In ne' nu ti'i si'ya tne nu mslo ne' 'in nu Ica nguso
'in fii. 3Xiya' ycui' nten can'": jAleluya! Tsala xaa
ntsu'hui cha' tyi'o siii se'en ndiquin ne' cuna'an
can'. 4Clanducuajacua qui'yu cula can',1o'o jacua
nu lo'o ca can', cui' xaa mdyi'ya xtyin' 1o’ ngu'ya
ti'in tloo la lyuu tloo Ndiose se'en nchca cuiya' cha'
can', m'ni tnu 'in fii, lo' nchcui: jAmen! jAleluya!
5Se'en nchca cuiya' cha' can'jui sca nuycui': Cu'ni
tnuum 'in Stina Ndiose nchgaa 'un nulcanguso 'in
fii nu ja'an 'in fii, nu xuhue tilo'o nu cula. ¢ Ngune
'Man tsafia'an ne se'en ndi'in nten qui'an, tsafia'an
nchcea ti' lJjyaan tyi'a tlya, lo'o xa ngula 'a nchu
tyi'yu, lo' nchcui': jAleluya, si'yana Ndiose X'nan
na, fii nu tlyula cha' cuiya' ntsu'hui 'in ndlo fii tfian!
7Chcui ti' nalo' ca tsu'hue chu'hui tiquee na, cu'ni
tnu na 'in Ndiose, si'yana cua' mdiyaa braa caja
cuilyi'o fii nu lca Slya, 1o' cua' ndon tiyaa nu ca
cuilyi'o fii. 8 Cua' m'ni fii cha' si'yana co' can' te' nu
tsu'hue fa'an mten, nu luhuilo' nduhui, lo' te' can'
lca tfian tsu'hue nu ngui'ni nchgaa nu cua' mdo'o
hui 'in fii.

Xa cu stin fii nu lca Slya' lo'o cuilyi'o fii

9 Lo' juin angujle can' 'fian: Ca'an cha' re:
Tsu'hue ca xu'hue nchgaa nu qui'ni ca'an 'in tsaa
se'en caja cuilyi'o fii nu lca Slya’, 10" cu siin lo'o
ni. Ti' juin la angujle can: Nde cha' nu fii ca 'in
Ndiose. 10 Nan' mdyi'ya xtyin' tloo angujle can'
si'yana cu'nin tnun 'in, una juin 'fian: Na'an jan fii,
a cu'ni cuafia'an, lo'on nan' ta'a Ica na nguso 'in
Ndiose, lo'o nchgaa la fia'an jun nu ndaa suun cha'
'In Jesus. Can' cha' 'in Ndiose cu'ni tnu, si'yana cha'
nu ncheui' Jesus ntsa'an yu'hui cusya 'in nchgaa
nu nxiycui' Ndiose 'in.

Cha' 'in fii nu nducua cuiyu mten

11 Xacan' na'an nguila tucua ni' cuaan, lo' ncua
chcan' sca cuiyu mten, 1o’ nu nducua chon' 'in
can' naan: Nindi'in cha' 'in, 1o' Nchcui' cha' nu fi.
Tsu'hue n'ni cuiya' fii cha’, a cunta fii ndi'in cha’
'in fii tsafia'an nu nxuun fii. 12 Quiloo fii chcan' na
tsafia'annchca ti' quii' ndiquin, lo' qui'an 'a corona
nducua que fii, lo' nga'an sca nii nu a tucui nu
ndyu'huilyoo, cui' ca nu scati fiijlyo ti' fii cha' can'.
13 Lco' fii sca te' tucuin nu mda'an tne, lo' naan
fii: Ycha' Ndiose. 14 Nchgaa nu ngui'ni cusuun
nu mdo'o nde ni' cuaan, nducui ncha'an 'in i lo’
nducua can' cuiyu mten, lco' can' te' nu ndyijyin
ya' tsu'hue 'a fia'an mten lo' luhui. 15 Tu'hua i
ndyi'o sca spada nu cha, nu cu'ni ti'i lo'o nten sca
chcui chendyu, lo' tla culo fii tfian 'in ne’, cu'ni fii
Xflan bsya 'In ne' fia'an nchca ti' xa ndlo su'hua
ne' mti uva se'en tyi'o vino, si'ya cha' nsin' ti' nu
mtsa'an yu'hui tiquee Ndiose, fii nu tlyu la cha'
cuiya' ntsu'hui 'in. 16 Nga'an sca cha' 'in ste' fii

lo'o sii' ndan 1ii, 1o’ nchcui' na: Scati Ree nu tlyu
lati, scati X'nan nchgaa tucui. 17 Xacan' na'an sca
angujle nu ndon loo cucha, lo' ycui' cueen lo'o
nchgaa 'ni nu nchcui ni' cuaan: Quiaan um lo'
X0' ti'in ta'a um, lo' cu siin um na nu cua' mdi'in
tyaa Ndiose tloo um: 18 Cunan' yu ree, cunan'
x'nan sindatu, cunan' yu nu tla la cha' 'in, a cunta
lo'o cunan' cuiyu, cunan' yu nu mducua chon' 'in,
cunan' nchgaa nten, lo'o nulca nguso nu cua' msi'i
ne' 'in, lo'o nu ngui'ni tfian cha' 'in ti, cunan’' yu
cula lo'o nu suhue ti. 19 Na'an si'yana nguio' ti'in
'ni la can' lo'o nchgaa yu ree tsatlyu lo'o nchgaa
sindatu 'in yu, si'yana xuun lo'o fii nu nducua
cuiyu can' lo'o nchgaa sindatu 'in fii. 20 Una 'ni la
can'nguinu'in, a cunta nguinu yu cuifii nu nchecui’
si'vana Ndiose nxiycui' 'in, yu nu m'ni scasca cha'
nu tnu cunta 'in 'ni la can', cuafia'an nguiilyi'o
yu 'in nchgaa nu ngua'an cuiya' 'in, cui' nu m'ni
tnu lcuin 'ni la can'. Chcuaa can' fia'an 1o'o jui nu
nguun 'in loo tiyo' quii' nu ndiquin lo'o azufre.
21 Nchgaa la tucui can' ngujui lo'o spada nu ndyi'o
tu'hua fii nu nducua cuiyu can', 1o' nchgaa ni nu
nchcui can' ycu cula' 'in cunan' ne' ngujui can'.

20

Cha''in sca mii yjan
1Xacan'na'annguiaan sca angujlenumdo'onde
ni' cuaan, lo'lyi'ya can' yaa' nu nsla se'en nu qui'fii
can’, a cunta nducua sca carena yaa'. 2 Msiii 'in
cunaan tlyu can’, cui' cunaan nu ndi'in cua' s'ni nu
nchcui' ne'lo'o lca laxa'an lo'o Satanas, 1o’ mscan'
'In cunaan can' tsani' sca mii yjan, 310’ nguun 'in

'inse'en qui'fii can', 1o’ mducun tla'innalo' mjyi'in
ca'an sca cuiya' 'in na, si'yana a cuiiilyi'o 'a 'in nten
chendyu tsani' sca mii yjan, la xacan' quitin' 'in 1o’
tyi'an 'in ti' chin' xaa. 4Xacan' na'an tyun yca xlya
se'en nducua nu cua' mchcuan cha' cuiya' nu cu'ni
Xflan bsya, a cunta na'an nchgaa nu ngujui nu
msi'yu ne' yni, si'ya cha' nu ya qui'an ti' 'in Jesus,
lo'si'vanamda'an ycui' jun cha' tsu'hue 'in Ndiose,
cui' jun nu a m'ni tnu 'in 'ni la can', fii lcuin 'in,
fii a ngua'an cuiya' can' tuchcan jun uta yaa' jun.
Mdyiqui'o jun lo' ngulo jun tfian lo'o Cristo tsani'
sca mii yjan. > Nde jun nu m'ni ca'an 'in mdyiqui'o
culo nducua la. Nchgaa la fia'an nu ngujui can'
mdyiqui'o la xa nu cua' mda'a sca mii yjan. 6 Una
tsu'hue ca xu'hue nchgaa jun nu qui'ni ca'an 'in
tyiqui'o culo nducua la, si'yana can' nu mdo'o
hui 'in Ndiose, fii a qui'ni ca'an 'a 'in jun lo'o nu
cua' nchca tucua cha' ndyija, cui' ca nu tucua tloo
Ndiose lo'o Cristo 'in jun nchgaa xaa, lo' tsatlyu
culo jun tfian lo'o fii sca mii yjan. 7 Xa nu ta'a sca
mii yjan, ntsu'hui cha' lyaa nu lca Laxa'an se'en
ntsu'hui nchcun, 8 lo' cuiiilyi'o 'in nchgaa nten
nu ndi'in sca chcui chendyu, cui' nu lca Gog lo'o
Magog, se'en nu x0' ti'in ta'a 1o' cu'ni cusuun, lo’
ntennu quio'ti'in can'tyi'inne' tsafia'an ndi'in ysin
tujo'o. 9 Na'aan xeen chendyu mdo'o ne', msu'hua
lo'o ne' se'en nguio' ti'in nchgaa nu mdo'o hui 'in
Ndiose lo'o quichen nu ta'a la 'in fii, una Ndiose
mdyi'ya fii quii' nu ngujlyo 'in ne'. 10 Laxa'an nu
ngufiilyi'o 'in ne', jui nu nguun 'inloo tiyo' quii' nu
ndiquinlo'o azufre cui'se'enntsu’hui'nilalo'oyu
nu nchcui' cha' cuifii can', can' tyjjyin nu ti'i tla lo’

cucha tsala xaa.

Xa ca xfian bsya 'in nten chendyu

11 Na'an se'en ndon sca yca xlya tlyu nu mten,
lo'o fii nu nducua can', nde loo se'en nducua i
ngulyijyi yu'hui ni' cuaan lo'o chendyu re, 10' a
la 'a ngune cueen na. 12 Xacan' na'an nchgaa
nu cua' ngujui, nu cula lo'o nu suhue ti, ndon
can' tloo Ndiose, lo' m'ni fii cha' nguila nchgaa
quityi nscua tloo i, a cunta nguila xca quityi
se'en nducua nii nten nu cua' jui chendyu 'in.
Lo’ nu ngujui can' ncua cuiya' cha' 'in cua' fia'aan
tfian m'ni tsafia'an cha' nu nducua loo quityi can'.
13 Tyi'a tujo'o mdyaa na 'in nchgaa nu ngujui loo
na, a cunta se'en ndyi'an ne' ngujui, lo'o se'en Ica
Hades mdyaa can' 'in nchgaa nu ngujui, lo' ncua
Xfian bsya 'in can' cunda scaa cua' fia'aan thian m'ni.
14Cha'ndyija can'lo'o se'enlca Hades jui nu nguun
'in loo tiyo' quii'. Nde lca nu cua' nchca tucua cha'
ndyija. 15 Tsalca nu a nscua nii loo quityi se'en
nducua nii nu cua' jui chendyu 'in, jui nu nguun
'in loo tiyo' quii'.

21

Ni' cuaan lo'o chendyu nu cui ti

1 Chon' nde'en na'an xca ni' cuaan lo'o xca
chendyu nu cui ti, si'yana ni' cuaan lo'o chendyu
nu mdi'in ti' culoo, a la 'a ngune cueen na, cui'
cuafia'an lo'o tyi'a tujo'o. 2 Nan' yu Xuhua, na'an
nguiaan quichen nu mdo'o hui 'in Ndiose, cuil'
Jerusalén nu cui ti, nu mdo'o se'en nducua Ndiose
la ni' cuaan, cua' lca ncua tsu'’hue na tsafa'an
nchca ti' sca xen nu cua' caja cuilyi'o. 3Ngune fan

jui nu ycui' cueen la ni' cuaan: Na'an jan fii, nde
nu lca na'an 'in Ndiose —se'en tyi'in fii 1o'o jun
tsatlyu, nu ca quichen 'in fii, cui' Ndiose tyi'in lo'o
junlo’ ca fii Ndiose 'in jun—. 4 Xityi fii tyi'a quiloo
jun, lo' a fia'an 'a jun cha' ndyija, fii a ntsu'hui 'a
cha' ti' qui'ya tu'hua tiquee jun uta cunan jun, ta
tyijyin jun nu ti', si'yana cua' mdijin nchgaa cha'
nuncua ti' culoo. 5 Ninunducua se'en nchca cuiya'
cha' can, juin fii: Na'an jan fii, Nan' ngui'nin cuin
nchgaa loo cha'. Lo’ juin fii '"fian: Ca'an cha' re,
si'vanalca na cha' nufilo'a cu'nitucua ti'umlo'o
na. Ti' juin la fii: Cua'lca cha' re. Nan'lIcan letra
Alfa lo'o Omega, nan'la fia'an cua' ndi'in ti' culoo,
lo" a ntsu'hui cha' tsatii cha' 'fian. Cha' nde'en nu
nguityi ti', nan' taan tyi'a co'o can' xu'hue ti, se'en
nducua tyi'a nu ndaa chendyu. 7 Nu cu'ni canan,
qui'ni ca'an 'in lo'o nchgaa cha' tsu'hue re, lo' nan’
can Ndiose 'in, lo' ca can' sfien' nan'. 8 Una tsalca
nu ntsen, nu a ndiya qui'an ti', nu nducun' lo'o nu
ndujui nten, yu nu nguiten yu'hui lo'o fia'an tucui
ti, a cuntane'bta'a, nungui'nitnu'inlcuinjo'o, cui'
cuafia'an lo'o nchgaa nu cuifii, can' nu qui'ni ca'an
'in loo tiyo' quii' nu ndiquin lo'o azufre se'en cua’'
nchca tucua cha' ndyija.

Cha''in Jerusalén nu cui ti

9Se'en ndon yaan sca angujle nu nchca cati can’,
cui' ta nu nda'an lo'o tsa cati copa nu mtsa'an
yu'hui lo'o tsa cati loo nu ti'j, 10" juin 'fian: Cuan
lya 1o’ culo'on 'in se'en ndon xen nu Ica cuilyi'o
fii nu Ica Slya'. 10 Xacan' mtsa'an yu'hui Espiritu
'Man, 10' ya lo'o angujle 'fan sca loo qui'ya cuaan,
lo' ngulo'o 'fian se'en ndi'in sca quichen tlyu, cuil'

Jerusalén nu mdo'o hui 'in Ndiose, na'an nguiaan

na lo' mdo'o na la se'en nducua Ndiose la ni’
cuaan, 1110’ mtsa'an yu'hui na lo'o xaa 'in Ndiose.

Nduhui na tsafia'an nchca ti' sca quee nu ndyijyin
ya' tsu'hue fia'an, tsafia'an nduhui quee jaspe nu
nducui xaa. 12 Tnu tuhua lo'o nu ntsu'hui nchcun
quichen can' lo' cuaan na, tichcua tulo'o 'in na,
cunda scaa tulo'o can' ndon scaa angujle, lo' ta'a
tichcua ta nten Israel nga'an nii scaa tulo'o can/,
I3snaan tulo'o can' nducua na ta'ajacua luhua' 'in
quichen can'. 14 Tsa tichcua ta ndi'in suun na, lo'
can' nga'an nii tsa tichcua yu ta'a mda'an fii nu
lca Slya' can'. 15 Angujle nu nchcui' lo'on nducua
sca yca cuiya' nu chacui' oro yaa', si'yana su'hua
cuiya' quichen can' fia'aan se'en ntsu'hui nchcun
nalo'o nchgaa tulo'o 'in na. 16 Quichen can' su’hua
na ta'a jacua luhua' na, si'yana tsafia'an tucuin na
cuafia'an nde xeen na. Angujle can' msu'hua cuiya'
'In na lo'o cuiya' nu nducua yaa', 1o’ ndiyaa na
tucua mii ntsu'hui tucua ciento kilometro, lo' sca
cuiya' ti na nde tucuin na, nde Xeen na, lo'o nde
cuaan na. 17 Xacan' msu'hua cuiya' angujle can'
nde tnu tu'hua lo'o 'in quichen can', 1o' ndiyaa
na snan yla ntsu'hui ca'yu metro. Cuiya' nu yla'
angujle can' Ica na sca cuiya' nu tca qui'ya nten
cunta. 18Lo'o 'in quichen can' nguiaa' na lo'o quee
jaspe, una quichen can'lcana chacui' oro, tsafia'an
cunan nunducui xaa. 19Suun quee nulcalo'o can',
nguiaa' cuityi na lo'o cuati loo quee nu tsu'hue
fia'an: Culoo suun can' nguiaa' 1o'o quee jaspe, nu
nchca tucua nguiaa' lo'o quee zafiro, nu nchca
snan nguiaa' lo'o quee agata, nu cua' nchca jacua
nguiaa'lo'o quee esmeralda, 20nu cua' nchca ca'yu

nguiaa'lo'o quee Onice, nu cua' nchca scua nguiaa’'
lo'o quee cornalina, nu cua' nchca cati nguiaa'lo'o
quee crisolito, nu cua' nchca snu' nguiaa'lo'o quee
berilo, nu cua'nchca caa nguiaa'lo'o quee topacio,
nu cua' nchca tii nguiaa' lo'o quee crisopraso,
nu cua' nchcea tixca nguiaa' lo'o quee jacinto, lo'
nu cua' nchca tichcua nguiaa' 1o'o quee amatista.
21 Ta'a tichcua tulo'o can' Ica na tsa tichcua quee
mten nu lca perla, cunda scaa tulo'o can' nguiaa'
na lo'o scaa quee can'. Tucueen nu suloo quichen
can' lca na chacui' oro, lo' nducui xaa na tsafia'an

nchca ti' cunan. 22 Ni sca laa a na'an nducua loo
quichen can', si'yana Ndiose X'nan na, fii nu tlyu la

cha' cuiya' ntsu'hui 'in, Ica fii laa tsatlyu lo'o fii nu
lcaSlya'. 23Quichen can'a nicha''innalo'oxaa'in
cucha uta xaa 'in coo', si'yana ycui' ca Ndiose Ica
fii xaa 'in nalo'o fii nu lca Slya'. 2¢ Nchgaa quichen
tnu nu ntsu'hui cha' tyi'o laa, tyi'an can' si'ya xaa
'In quichen can', 10' nchgaa yu ree ntsu'hui cha’
tsalo'o yu cha' tsu'hue 'in yu lo' tyaa yu cunta cha'
cuilyiya' 'in yu 'in fii. 25 A ntsu'hui xaa scun tulo'o
can', si'yana a ntsu'hui cha' qui'ya tla quichen
can'. 26 Cui' cuafia'an nchgaa quichen tnu ntsu'hui
cha' tsa lo'o ne' cha' tsu'hue 'in ne', 1o0' tyaa ne'
cunta cha' cuilyiya' 'in ne' 'in fii, 27 una fii sca coo'
a sten quichen can', cui' cuafia'an 10'0o nu ngui'ni
scasca cha' ngunan' uta nchcui' cha' cuii, cui' ca
nu tsaloo ti sten nu cua' nducua niiloo quityi 'in fii
nu lca Slya', cui' nu cua' jui chendyu 'in.

22

1 Xacan' ngulo'o angujle fian se'en su sca chco
tlyu nu luhui, tyi'a can' ndaa na chendyu 'in nten,

nducui xaa na tsafia'an nchca ti' sca cunan, lo' tyi'a

can' nducua na se'en nducua Ndiose lo'o fii nu lca
Slya'. 2 Chco tlyu can' su na tlu'hue la tucueen

loo quichen can', scaa tso' na nducua yca nu ndaa
chendyu 'In nten, tsa tichcua loo mti ndyi'yu loo
na, scaa loo mti ndyi'yuloo na cunda scaa coo', 1o’
lca' yca can' najo’'o na 'in nten sca chcui chendyu
nu cu'ni chca 'in ne'. 3Ni xiya' lo' a caan 'a yuhue'
chon' nten ndi'in quichen can', si'yana Ndiose lo'o
fi nu Ica Slya' ntsu'hui cha' culo fii tfian se'en can’,
lo' jun nu Ica nguso 'in fii tucua tloo iii 'in, 4xacan’
Na'an tloo cajun 'in fii, 1o’ ntsu'hui cha' cha'an nii fii
tuchcan jun. 5 A ntsu'hui 'a cha' ti' qui'ya tla can’,
fii a 'ni'a cha''in junlo'o quii' nu tu'hui xaa 'in jun,
uta xaa 'in cucha, si'yana Ndiose X'nan na tu'hui

i Xaa can', lo' taa fii cha' cuiya' culo jun tiian tsala
Xaa.

Cua'nchcui cuii’ cha' quiaan Cristo xiya’

6 Ti' juin la angujle 'fian: A tucui nu cu'ni tucua
ti' 1o'o cha' re si'yana Ica na cha' nu fii. Ni X'nan
na, cui' Ndiose nu nxiycui' nguso 'in, ngua'an tfian
ni angujle 'in fii si'yana ca cuiya' ti' nchgaa la fia'an
nu lca nguso 'in i, cha' nu cua' nchcui cuii' cha'
tsato'o. 7 jNa'an jan fii, nan' cua' ljyaan ndla ti!
Tsu'hue ca xu'hue nu xu'hua se'en cha' nu nchcut'
Ndiose loo quityi re. 8 Nan' yu Xuhua, na'an lo'
ngune fian nchgaa cha' re. Xa nu ngune 'fan lo'
na'an cha' re, mdyi'ya xtyin' si'yana cu'ni tnu 'in
angujle nu ngulo'o 'fian nchgaa cha' re, 2 una juin
'"Man: A cu'ni cuafia'an si'yana lo'on nan' ta'a Ica
na nguso 'in Ndiose, lo'o nchgaa jun ta'a na nu
nxiycui' Ndiose 'in, lo'o nu nxu'hua se'en cha' nu

nducua loo quityi re. Can' cha' 'in Ndiose cu'ni
tnu. 10Ti' juin la angujle can": A tucun ti'in cha' nu
ycui’ Ndiose nu nguinu scua loo quityi re, si'yana
cua' ncheui cuii' cha' tsato'o na. 11 Tsalca nten
nu a ngui'ni tfian tsu'hue, tsa quman tu' can' lo'o
cha' ngunan' 'in. Nu nducun’, cu'ni tu' can' cha'
nducun'. Cui' cuafa'an nu ngui‘ni tilan tsu'hue,
taa can' juesa cu'ni la tfian tsu'hue, lo' nu nda'an
lo'o cha' tiyaa nu luhui, tsa quifian can' tyu'hui
sca chendyu nu luhui. 12 Na'an jan fii, nan' cua'
ljyaan ndla ti, 1o’ lyi'yan na nu su'huan lyiyan' 'in
cunda scaa tucui cua' fia'aan tflan m'ni. 13 Nan'
lcan letra Alfa lo'o Omega, nan'la fia'an cua' ndi'in
ti' culoo lo' a ntsu'hui cha' tsatii cha' 'fian, nan'
Ican fii nu cua' ndi'in ti' culoo, 1o’ ndi'in tsala xaa.
14 Una tsu'hue ca xu'hue nchgaa nu nguiten ste’,
si'yana qui'ni ca'an 'in lo'o yca nu ndaa chendyu,
lo' cuafia'an tca sten can' scasca tulo'o 'in quichen
can'. 15Una xni' quinu ton nde lyiya', tsatlyu lo'o
nu bta'a, nu nguiten yu'hui lo'o fia'an tucui ti, nu
ndujui nten, nu ngui'ni tnu lcuin jo'o, nchgaa nu
cuifiilo'onunducui ti' cha' cuifii. 16 Nan'lcan Jesus,
lo' ngua'an tiian angujle fian si'yana quitsa' 'in um
nchgaa cha' re, cha' nu ntsu'hui cha' ca cuiya' ti'
nchgaa ta jun ta'a na. Nan'lcan ticui' ta nten 'in
Davi, 1o’ Ican cuii nu ndu'hui xaa tsu'hue fia'an xa
tlya. 17 Ndefia'an nchcui' Espiritu 1o'o Cuilyi'o fii
nu lca Slya': Cuan lya um. Cui' cuafia'an chcui' nu
quine 'in cha' re: Cuan lya um. Cha' ntsu'hui nu
nguityi ti' tca caan, 1o’ nu nchca ti' co'o tyi'a nu
taa chendyu 'in tsala xaa, tca co'o 'in na xu'hue
ti. 18 Nan' nsu'hua tiyaan 'in nchgaa nu ne 'in cha'
nu nchcui' Ndiose loo quityi re: Cha' ntsu'hui nu

tya cula cha' re, Ndiose xitjjin fii 'in can' nu ti'i
tsafia'an nu ti'i nunguinu scualoo quityire. 19 Cha'
ntsu'hui nu culyijyi su'hua cha' nu nchcui' Ndiose
loo quityi re, cui' cuafia'an lyaa fii cha' tsu’hue nu
qui'ni ca'an 'in can' nu nducua loo quityi nu ndaa
chendyu 'in nten, fii a qui'ni ca'an 'in can'lo’'o cha'
tsu'hue nu ndi'in loo quichen nu cua' mdo'o hui
'in Ndiose, cui' cuafia'an 1o'o nchgaa la fia'an cha'
tsu'hue nu nducua loo quityi re. 20 Ni nu ndaa
suun cha' re nchcui' fii: Nu cha' fii s'ni, cua' ljyaan
ndla ti. Amen, cha' fii Ni X'nan hua Jesus, cuan lya
um. 21 Cui' cha' tsu'hue 'in Ni X'nan na Jesucristo
quinu lo'o um nchgaa um. Amen.

